
2020 йил 25 январдан чиқа бошлаган       

Давоми 5-бетдаДавоми 3-бетда

Ўзбекистон  Республикаси Президенти 
Матбуот хизмати суратлари.

Давлат Дастури – амалДа

МИЛЛИЙ 
ТАРА££ИЁТ Й¤ЛИ 

адолатли ижтимоий сиёсат 
юритишнинг бош мезони

Мамлакатимиз ҳаётининг барча соҳаларида инсон ҳуқуқлари 
ва манфаатларини рўёбга чиқаришга қаратилган кенг кўламли 
ислоҳотлар кечмоқда. Бу каби демократик ислоҳотларни 
изчиллаштириш, иқтисодиётнинг барқарор ўсишини таъминлаш 
ҳамда эркин бозор муносабатларини янада ривожлантириш 
даврида ижтимоий муаммоларни ҳал этиш, аҳоли фаровонлиги 
барқарорлигини таъминлаш чораларини тизимли равишда 
амалга ошириш муҳим аҳамият касб этади.

Янгича ёнДашувлар

АНДИЖОН 
ЁШЛАР ТЕХНОПАРКИ

замонавий касблар ва 
ишлаб чи¿ариш майдони

Сиз қайси соҳага қизиқасиз? Қайси йўналишда таълим 
олишни истайсиз? 
Ёшларга шундай саволлар тез-тез берилиши одатий ҳол. Аммо 
жавоблар доим ҳам ўхшаш бўлавермайди. Масалан, охирги 
6-7 йилда ўғил-қизларимиз орасида “дастурчи бўлмоқчиман”, 
“IT соҳасида ўқийман”, “веб-дизайнерликка қизиқаман”, 
деган жавоблар кўпайган. Бу бир томондан, илғор ахборот 
технологияларининг ҳаётимизга жадал кириб келгани билан 
боғлиқ бўлса, бошқа жиҳатдан, мамлакатимизда барча 
соҳаларда рақамлаштириш жараёнининг кескин 
фаоллашишига бориб тақалади.

ªзбекистон — Эрон: икки томонлама амалий ²амкорликни 
ривожлантиришда ªзаро саъй-²аракатларни бирлаштириш му²им

Ўзбекистон Республикаси Президенти Шавкат Мирзиёев Эрон Ислом Республикаси Президенти 
Иброҳим Раисийнинг таклифига биноан 18 июнь куни расмий ташриф билан ушбу мамлакатда бўлди.

ислоҳотлар самараси

2-бетга қаранг.

“Меҳробод” халқаро аэропортида 
Теҳрон шаҳрига келган Олий мартабали 
меҳмонни Эрон саноат, кончилик ва сав-
до вазири Аббос Алиободий ва бошқа 
расмий шахслар кутиб олди.

“Саадобод” мажмуасининг “Жумҳури” 
саройида Ўзбекистон Республикаси Пре-
зиденти Шавкат Мирзиёевни расмий ку-
тиб олиш маросими бўлиб ўтди.

Давлатимиз раҳбарини Эрон Ислом 
Республикаси Президенти Иброҳим 
 Раисий кутиб олди.

Сарой олдидаги майдонда олий мар-
табали меҳмон шарафига фахрий қоро-
вул саф тортди. Ўзбекистон ва Эроннинг 
давлат байроқлари кўтарилди.

Ҳарбий оркестр икки мамлакат 
мадҳия ларини ижро этди.

Президентлар фахрий қоровул сафи 
олдидан ўтиб, расмий делегациялар 
 аъзоларини қутладилар.

Биргаликда суратга тушиш маросими-
дан сўнг етакчиларнинг тор доирадаги 
учрашуви бўлиб ўтди.

Давлатимиз раҳбари Эрон Президен-
тига ушбу мамлакатга ташриф билан ке-
лиш таклифи ҳамда Ўзбекистон делега-
циясига кўрсатилаётган меҳмондўстлик 
учун миннатдорлик билдирди.

Икки томонлама амалий ҳамкор-
ликни ривожлантириш истиқболла-
ри ва минтақавий аҳамиятга молик 
долзарб масалалар кўриб чиқилди. 
Томонлар савдо-иқтисодий ва инвес-
тициявий шерикликни янада кенгай-
тиришга муҳим аҳамият қаратишлари 
таъкидланди.

Президентлар ўзаро савдо ҳажмини 
ошириш, транспорт ва логистика соҳаси-
да ҳамкорликни мувофиқлаштириш им-
кониятларини муҳокама қилдилар.

Марказий Осиёни Эрон билан боғлов-
чи энг қисқа транспорт-логистика йўлак-

ларидан фойдаланишга алоҳида эъти-
бор қаратилди.

Энергетика, кимё саноати, фарма-
цевтика ва тиббиёт технологиялари, 
озиқ-овқат саноати, тўқимачилик, саноат 
қурилиш материаллари, машинасозлик, 
ускунасозлик ва электротехника тармоқла-
рида қўшма инвестиция лойиҳаларини 
амалга ошириш чоралари кўриб чиқилди.

Аграр йўналишда иссиқхоналар таш-
кил этиш, қишлоқ хўжалиги ускуналари-
ни ишлаб чиқариш, сув тежовчи техноло-
гияларни жорий қилиш, боғдорчилик ва 
балиқчиликда, қурғоқчиликка чидамли 
экин турларини селекция қилишда таж-
риба алмашиш соҳаларида ҳамкорлик 
қилишга келишиб олинди. 

Томонлар маданий, илмий-иннова-
циявий алоқаларни кенгайтиришга инти-
лишини қайд этдилар. Икки мамлакат ҳу-
куматлари ишбилармонлар ва олимлар 
ўртасидаги мулоқотларни ривожланти-
ришга кўмаклашиши таъкидланди.

Халқаро терроризм, наркотрафик, 
кибертеррорчилик, одам савдоси каби 
глобал хавф ва таҳдидларга қарши ку-
рашишда томонларнинг саъй-ҳаракат-
ларини бирлаштириш муҳимлиги қайд 
этилди.

Давлат раҳбарлари Афғонистонда 
тинчлик ва барқарорликни мустаҳкам-
лаш, ушбу мамлакатнинг ижти моий-
иқтисодий тикланишига кўмаклашиш 
масалалари юзасидан мулоқотни давом 
эттиришга келишиб олдилар.

Турли халқаро ва минтақавий ташки-
лотлар доирасидаги кўп томонлама ҳам-
корликни давом эттириш муҳим экани 
таъкидланди.

Ўзбекистон Республикаси Президен-
ти Шавкат Мирзиёев ва Эрон Ислом 
Республикаси Президенти Иброҳим 
 Раисийнинг музокаралари икки  мамлакат 

расмий делегациялари иштирокида кен-
гайтирилган таркибда давом этди.

Халқларимиз ўртасидаги азалий ма-
даний-тарихий алоқалар Ўзбекистон — 
Эрон муносабатларини ривожлантириш 
учун мустаҳкам асос бўлиб хизмат қила-
ётгани алоҳида қайд этилди.

Шу муносабат билан Ўзбекистон раҳ-
барининг Эронга ташрифи икки томонла-
ма алоқаларни кенг қамровли ҳамкорлик 
даражасига кўтаришга қаратилган.

Президентлар тор доирадаги учрашув 
якунларини юқори баҳоладилар ҳамда 
куни кеча Ўзбекистон ва Эрондан 200 
нафардан зиёд тадбиркорлар иштиро-
кида ўтган бизнес-форум натижаларини 
 олқишладилар.

Икки мамлакат ташқи ишлар вазир-
ликлари билан конструктив мулоқот ва 
парламентларимиз ўртасида яқин ҳам-
корлик олиб борилаётгани таъкидланди.

Савдо-иқтисодий соҳада ўзаро то-
вар айирбошлаш ҳажми барқарор ошиб 
бораётгани кузатилмоқда. Мамлакат-
ларимизнинг транспорт-транзит комму-
никацияларидан фойдаланишни кенгай-
тириш ишбилармонлик алоқаларининг 
фаоллашишига ва юк ташишларнинг 
ортишига ишонч билдирилди.

Инновациялар, сунъий интеллект, на-
нотехнологиялар, кибернетика, техноло-
гиялар трансфери каби соҳаларда таж-
риба алмашиш муҳимлиги қайд этилди.

Ҳудудлараро ҳамкорлик ривожланаётга-
ни, жумладан, Бухоро вилояти ва Ҳамадон 
устони, Самарқанд ва Исфахон шаҳарлари 
ўртасида тўғридан-тўғри алоқалар ўрнати-
лаётгани қўллаб-қувватланди.

Икки мамлакат пойтахтлари ўрта-
сидаги мунтазам авиақатновларнинг 
кўпайиши ишбилармонлик алоқалари ва 
ўзаро сайёҳлар оқимининг ошишига хиз-
мат қилишига ишонч билдирилди.

Маданий-гуманитар ҳамкорликни яна-
да мустаҳкамлаш мақсадида Ўзбекистон 
Фанлар академияси фондларида сақла-
наётган қадимги қўлёзмаларни чуқур ўр-
ганиш учун қўшма илмий гуруҳ тузишга 
келишиб олинди.

Музокаралар якунида давлат раҳ-
барлари бир қатор қўшма “йўл хари-
та”ларини тайёрлаш ва эришилган ке-
лишувларни самарали амалга ошириш 
механизмларини жорий қилиш бўйича 
топшириқ бердилар.

Олий даражадаги музокаралар якун-
лангач, икки томонлама ҳужжатларни 
имзолаш маросими бўлди.

Ўзбекистон Республикаси  Президенти 
Шавкат Мирзиёев ва Эрон Ислом Респуб-
ликаси Президенти Иброҳим  Раисий 
икки мамлакат ўртасидаги ҳамкорликни 
мустаҳкамлаш тўғрисида Қўшма баёнот-
ни имзоладилар.

Бундан ташқари, ташриф доирасида 
ҳукуматлар, идоралар ва ҳудудлар дара-
жасида 15 та ҳужжат қабул қилинди.

Ҳукуматлар ўртасидаги имтиёзли сав-
до тўғрисидаги битим, Ўзбекистон техник 
жиҳатдан тартибга солиш агентлиги ва 
Эрон Миллий стандарт ташкилоти ўрта-
сидаги ҳамкорлик дастури, Технология-
лар ва инновациялар соҳасида ҳамкор-
лик бўйича Ҳаракатлар режаси шулар 
жумласидан.

Қўшма эркин иқтисодий зоналарни 
ташкил этиш, фармацевтика, транспорт 
ва транзит соҳаларида ҳамкорлик тўғри-
сида меморандумлар қабул қилинди.

Шунингдек, Спорт соҳасида ҳамкор-
лик бўйича қўшма чора-тадбирлар ре-
жаси, Низоларни ҳал этиш ва арбитраж 
тўғрисида англашув меморандуми, Қай-
та суғурталаш соҳасида ҳамкорлик бўйи-
ча факультатив битим ва бошқа ҳужжат-
лар ҳам имзоланди.

Ўзбекистон Республикаси Президенти 
Шавкат Мирзиёев Эрон Ислом Респуб-
ликасига расмий ташрифи доирасида 
Теҳрон шаҳрида инновациялар ва техно-
логиялар ихтисослаштирилган кўргазма-
сига ташриф буюрди.

Давлатимиз раҳбарига Эрон Прези-
денти Иброҳим Раисий ва бошқа расмий 
шахслар ҳамроҳлик қилди.

Кўргазмада Эроннинг йирик илм-фан 
ва ишлаб чиқариш компанияларининг 
юқори технологиялар ва инновациялар, 
машинасозлик, ускунасозлик, тиббий тех-
ника, фармацевтика, замонавий қурилиш 
материаллари, тўқимачилик тармоқлари-
даги маҳсулотлари тақдим этилган.

Ўзбекистон етакчиси компаниялар-
нинг стендларини кўздан кечирди. Эрон 
саноатчилари турли турбиналар, дори 
воситалари ва уларнинг ингредиентла-
ри, тиббий ускуналар, нефть катализа-
торлари ва сунъий матолар борасидаги 
энг янги ишланмаларини намойиш этди.

Президентимиз компаниялар раҳбар-
лари билан мулоқот қилди, янги техно-
логияларнинг тақдимотлари билан та-
нишди. Кўргазма билан танишув якунида 
ўзбекистонлик мутасаддиларга эронлик 
тадбиркорлар билан биргаликда юқори 
қўшилган қийматли маҳсулотлар ишлаб 
чиқаришни йўлга қўйиш, мамлакатимиз-
да Эрон технологиялари ва инновацион 
ечимларини жорий қилиш бўйича қўшма 
лойиҳаларни амалга ошириш имконият-
ларини ўрганиш топширилди.

Таъкидлаш жоизки, Тошкент шаҳрида 
Эрон инновациялар ва технологиялар 
уйининг (IHIT) филиали очилди. Унинг 
фаолияти инновацион технологиялар ва 
илмий ишланмалар трансфери соҳаси-
да мамлакатларимиз ўртасидаги ўзаро 
манфаатли ва самарали ҳамкорликни 
ривож лантиришга хизмат қилади.

Ўзбекистон Республикаси Президенти 
Шавкат Мирзиёев расмий ташриф дои-
расида Эрон Ислом Республикаси Олий 
диний раҳбари оятуллоҳ Сайид Али 
 Хоманеий билан учрашди.

Давлатимиз раҳбари Эрон заминида 
Ўзбекистон делегациясига кўрсатила-
ётган самимий қабул ва меҳмондўстлик 
учун миннатдорлик билдирди. 

Дўстона суҳбатда томонлар ўзаро 
алоқаларни ривожлантириш ва мус-
таҳкамлашга алоҳида эътибор қаратиб, 
Ўзбекистон билан Эрон ўртасидаги кенг 
қамровли ҳамкорликни янада кенгайти-
риш борасида режалаштирилган чора- 
тадбирларни муҳокама қилдилар.

Кўп асрлар давомида халқларимизни 
маданий-тарихий муштараклик боғлаб 
тургани алоҳида қайд этилди.

Ўзаро мулоқотлар фаоллашиб бора-
ётгани мамнуният билан қайд этилиб, 
истиқболли қўшма лойиҳа ва дастурлар-
ни амалга ошириш зарурлиги кўрсатиб 
ўтилди.

Савдо, инновациялар ва юқори тех-
нологиялар, инвестициялар, саноат ко-
операцияси, транспорт ва коммуника-
циялар, туризм ва маданий-гуманитар 
алмашинув каби соҳаларда ҳамкорлик-
ни кенгайтириш бўйича амалий ишлар 
қилинаётгани таъкидланди.

Минтақавий кун тартибидаги долзарб 
масалалар юзасидан фикр алмашилди.

Учрашув самимий ва ишончли муҳит-
да, конструктив мулоқот руҳида ўтди.

Шу билан Ўзбекистон Республикаси 
Президенти Шавкат Мирзиёевнинг Эрон 
Ислом Республикасига расмий ташрифи 
якунланди.

ЎзА 

Тº¿имачилик саноати:
ХАЛ¯АРО ²АМКОРЛИК, 

КЛАСТЕР ТИЗИМИ ВА 
НАТИЖА

Навбат янги лойиҳага
2017 йилда вилоятда биринчилар-

дан бўлиб ташкил этилган “Litai textile 
international” хорижий тўқимачилик кор-
хонаси бугун юқори самарага эриш-
моқда. 

Хитойнинг “Бир макон — бир йўл” 
дастури доирасидаги ҳаракатлар нати-
жасида Jiangsu Jinsheng корпорацияси 
ташаббуси билан бошланган лойиҳага 
жами 210 миллион доллар инвестиция 
киритилиб, Қарши туманидаги Қоратепа 
маҳалласи ҳудудида корхонанинг бирин-
чи босқичи ишга туширилди. Пахтадан 
ип-калава тайёрлаётган корхона қисқа 
фурсатда жаҳон бозорида ўз харидор-
ларига эга бўлди. Бугун йигирмага яқин 
давлатга экспорт йўлга қўйилган. 

— Юртимизда инвесторларга кенг 
имкониятлар яратилаётгани боис, хитой-
ликлар айнан тўқимачилик саноатига 
сармоя киритдилар, — дейди корхона 
бўлим бошлиғи Нодир Боймиров. — 
2018 йил январда корхонамизнинг иккин-
чи босқичи ишга туширилди. Яъни йили-
га 12 миллион погонометр аралаш мато 
ишлаб чиқарувчи цех фаолияти йўлга 
қўйилди. Пировардида, бир ярим мингга 
яқин кишининг бандлиги таъминланди. 

Айни пайтда фабрикада иш икки сме-
нада ташкил этилган. Ишчи-ходимлар 
учун барча шароит яратилган. Асосан, 
ижтимоий ҳимояга муҳтож, маҳаллалар-
да алоҳида дафтарларга киритилган ки-
шилар ишга жалб этилган, олисдан қат-
новчилар учун ётоқхона мавжуд.

— Икки йилдан буён шу ерда бўлим 
иш бошқарувчиси бўлиб ишлайман, — 
дейди Жавоҳир Суюнов. — Ғузор тума-
нидан келиб ишлаётганим боис, ётоқ-
хона билан таъминланганман. Барча 
шароитлар яхши. Ойига ўртача тўрт мил-
лион сўмга яқин маош оламиз. Ҳафтада 
тўрт кун ишласак, икки кун дам берила-
ди. Барчаси кўнгилдагидек. 

Муниса Йўлдошева Нишон тума-
нидан. Ҳали ишга кирганига бир йил 
бўлгани йўқ. Олдин ўз маҳалласида 
“Ёшлар дафтари”да рўйхатга олинган 
Муниса корхонада бўш иш ўрни бор-
лиги боис, бу ерга жўнатилганди. Ти-
ришқоқлиги туфайли тезда ўз ўрнига 
эга бўлиб, ҳозирда операторлик вази-
фасида ишламоқда. 

Корхона маҳсулотлари Яқин Шарқ, 
Европа, Шимолий Америка, МДҲ мамла-
катларига экспорт қилиняпти. Бу муваф-
фақиятлар сабаб корхона 2021 йилда 
мамлакатимизда “Энг яхши экспортёр” 
деб топилган эди. Маҳсулотининг 95 
фоизини хорижга сотишни йўлга қўй-
ган ушбу корхона жамоаси ўтган йили 
88 миллион долларлик экспорт қилган 
бўлса, бу йил юз миллион долларга ет-
казишни мақсад қилган. Бундан  ташқари, 

жорий йил  якунига қадар Миришкор ту-
манида пахтани қайта ишлаш заводи 
ҳамда истеъмол ёғи ишлаб чиқариш 
цехи иш бошлайди. Бу лойиҳа амалга 
оширилгач, яна беш юз кишининг банд-
лиги таъминланади. 

Саноатдаги улуши 
янада ортади

Сўнгги йилларда тўқимачилик саноати 
Қашқадарё вилоятининг асосий драйвер 
йўналишларидан бирига айланди, десак 
муболаға бўлмайди. Қишлоқ хўжалигига 
бозор механизмлари, кластер институти 
жорий қилиниши, соғлом рақобат муҳити 
яратилгани нафақат шу соҳанинг, балки 
тўқимачилик саноатининг ҳам ривожла-
нишига сабаб бўлмоқда. 

Вилоятда 2017 йилда 1 триллион 276 
миллиард сўмлик тўқимачилик маҳсу-
лотлари ишлаб чиқарилган бўлса, 2023 
йилга келиб, бу кўрсаткич 4,7 баробар 
ошиб, 6 триллион 39 миллиард сўмга 
етди. Газлама ҳамда трикотаж мато 
ишлаб чиқариш 2,5 карра, калава ип 6,6, 

тикув-трикотаж маҳсулотлари тайёрлаш 
7,2 баробар ошди.

— Жорий йилнинг 1 июнь санасига 
келиб вилоятда 865 та тўқимачилик, ти-
кув-трикотаж маҳсулотлари ва кийим-ке-
чак ишлаб чиқарувчи корхона фаолият 
кўрсатмоқда, — дейди “Ўзтўқимачилик-
саноат” уюшмасининг вилоятдаги ваки-
ли Остонақул Оллоёров. — Шу йилнинг 
1-чорагида 1,7 триллион сўмлик тўқи-
мачилик маҳсулотлари ишлаб чиқари-
либ, 2022 йилнинг мос даврига нисбатан 
106,4 фоиз ўсиш таъминланди.

Бугунга келиб тўқимачилик корхона-
ларининг воҳа саноатидаги улуши 29,4 
фоизни ташкил этмоқда ва янги лойиҳа-
лар ҳисобига йил якунигача 45 фоизга 
етиши прогноз қилинмоқда.

Тўқимачилик корхоналари томонидан 
йил бошидан ўтган беш ой давомида 101 
миллион долларлик калава ип ва тўқима-
чилик маҳсулотлари экспорт қилинди.

Шу ўринда экспорт географияси ва 
ҳажмида қатор омиллар асосий роль ўй-
наётганини айтиб ўтиш лозим. Хусусан, 
биринчидан, чуқур қайта ишлаш цикли 
йўлга қўйилиши ҳисобига тола экспорти-
га чек қўйилиб, пахта толаси ўрнига ка-
лава ип, трикотаж, ип-газлама ва тайёр 
трикотаж маҳсулотлари ишлаб чиқариш 
ва экспортга йўналтириш ҳажми ортди. 
Иккинчидан, мамлакатимиз пахтасига 
қўйилган чекловлар бекор қилиниши 
жаҳон бозорида маҳсулотларимизга та-
лаб ва эҳтиёжни оширди.

Учинчидан, “Ўзтўқимачиликсаноати” 
уюшмаси томонидан хорижий мамлакат-
ларда ташкил этилаётган турли кўргаз-
малар, бизнес-форумлар ва учрашувлар 
янги харидорларни топишда қўл кел-
моқда. Тўртинчидан, халқаро бозорлар-
да тўқимачилик маҳсулотлари рақобат-
бардошлигини таъминлаш мақсадида 
жорий йилнинг ўзида вилоятдаги 17 та 
кластер ва тўқимачлик корхонаига GSP+ 
доирасида Европа стандартларини жо-
рий қилиш бўйича тармоқ жадваллари 
ишлаб чиқилди.

Бундан ташқари, вилоятда фаолият 
кўрсатаётган “Индорама агро кластер” 

томонидан ВСА сертификатини олиш 
бўйича ишлар олиб борилмоқда. Бу сер-
тификат 160 хил кўрсаткични инобатга 
олган ҳолда берилади. Кластернинг бу 
сертификатни қўлга киритиши дунёда 
тан олинган 200 дан ортиқ брендга маҳ-
сулот етказиб бериш ҳамда экспорт гео-
графиясини кенгайтиришга имкон ярата-
ди.

Вилоятда толадан ип-калава ишлаб 
чиқариш даражаси ҳозир 73 фоизни 
ташкил этмоқда. Мутахассислар фикри-
ча, навбатдаги босқичда бу жараённи юз 
фоизга етказиш учун жорий йилнинг ўзи-
да 6 та пахта тўқимачилик кластери то-
монидан 38 минг тонна қўшимча қувват 
ишга туширилади. 

Ип-калавани қайта ишлаш орқали 
ип-газлама ва трикотаж мато ишлаб 
чиқариш даражаси бугунги кунда 28 фо-
изга етди. Кейинги босқичда жорий йил 
якунига қадар ип-газлама ва трикотаж 
мато ишлаб чиқариш даражасини 42 фо-
изга етказиш учун ҳаракат қилинмоқда.

Ҳозирга қадар матодан тайёр маҳ-
сулот ишлаб чиқариш бўйича вилоятда  
244 та корхона томонидан қарийб 56 
миллион дона тайёр кийим-кечак ишлаб 
чиқариш қувватлари яратилган бўлиб, 
якуний босқичда бу ишлар янада жадал-
лаштирилади. Хусусан, 2023 йил якуни-
га қадар умумий қиймати 2,4 триллион 
сўмлик 25 та лойиҳа ишга туширилиши 
ҳисобига қўшимча 43 минг тонна ип-ка-
лава, 4,5 минг тонна трикотаж мато ва 
14,5 миллион погонометр ип-газлама,  
44 миллион дона тайёр тикув-трикотаж 
маҳсулоти ишлаб чиқарилади ва 10 
мингдан ортиқ янги иш ўрни яратилади.

Жумладан, шу йилнинг ўзида Шаҳри-
сабз шаҳридаги “Оқсарой кластер” МЧЖ 
томонидан йиллик қуввати 16 минг тонна 
аралаш таркибли ип-калава ишлаб чиқа-
риш йўлга қўйилади. Қамаши туманида 
беш минг тўққиз юз тонна, Яккабоғда беш 
минг юз тонна, Касбида беш минг тонна 
аралаш таркибли ип-калава ишлаб чиқа-
риш бошланади. Деҳқонобод туманида 
“Косон Бахт текстиль” кластери томони-
дан лойиҳа қиймати 60 миллиард сўм 
бўлган тикув-трикотаж фабрикаси ишга 
туширилди. Бунинг самарасида туманда 
500 та янги иш ўрни яратилди.  

Соҳадаги ўзгаришлар самарасида 
жорий йил якунида вилоятда пахта то-
ласидан ип-калава тайёрлаш даражаси 
73 фоиздан 100 фоизга, ип-калавани 
қайта ишлаш даражаси 28 фоиздан 35 
фоизга етказилиши режалаштирилган. 
Тайёр маҳсулотлар ишлаб чиқариш 100 
миллион донага ҳамда экспорт сало-
ҳияти қўшимча 130,2 миллион долларга 
оширилади ва 240 миллион долларга 
етказилади.

ислоҳотлар самараси

Тº¿имачилик саноати:
ХАЛ¯АРО ²АМКОРЛИК, 

КЛАСТЕР ТИЗИМИ ВА НАТИЖА
Сўнгги йилларда Қашқадарё тўқимачилик саноатида 
жиддий ўзгаришлар юз берди. Қатор йирик лойиҳалар 
амалга оширилиши туфайли воҳа далаларида етиштирилган 
пахта шу ернинг ўзида ярим тайёр ва тайёр маҳсулотга 
айлантириладиган бўлди. Ҳозир вилоятнинг деярли ҳар бир 
ҳудудида ип-йигирув корхоналари фаолият кўрсатмоқда. 
Даладан тўғридан-тўғри келтирилган пахта толаси 
заводларда тозаланиб, фабрикаларга йўналтирилиб, тайёр 
матога айлантирилмоқда. Табиий хомашёдан қилинган 
газлама ва бежирим либослар эса турли давлатларга экспорт 
қилинмоқда. 

Нодир ҲАМРОЕВ,
Қашқадарё вилояти 
ҳокимининг маҳаллий
саноат бўйича ёрдамчиси

инсон қаДри учун

ЭНГ УЛУ¡, ЭНГ САВОБЛИ ИШ
инсонни эъзозлаш унинг саломатлигини 

асрашдан бошланади
Халқ қабулхоналарида фуқароларнинг ариза ва шикояти 
белгиланган тартибда, холислик тамойиллари асосида кўриб 
чиқилиб, ижобий ҳал этилаётгани мамлакатимизда инсон ҳуқуқ 
ва манфаатларига олий қадрият сифатида қаралаётганининг 
амалдаги ифодасидир.
Республикамизнинг барча туман ва шаҳарларида ташкил этилган 
Халқ қабулхоналари одамлар оғирини енгил қилиш, уларнинг 
муаммоларини ҳал этишда муҳим аҳамият касб этаётир. Буни 
Ўзбекистон Республикаси Президентининг Тошкент шаҳар Халқ 
қабулхонаси фаолияти мисолида ҳам кўриш мумкин.

* * *
Чилонзорлик 1993 йилда туғилган 

Дониёр Мирзаевга икки ёшлигида гепа-
тит “В”, уч ёшида эса сурункали гепатит 
“В” ташхиси қўйилган. Муолажаларни ўз 
вақтида олиб туришига қарамай, 2010 
йили шифокорлар Дониёрнинг жигар 
циррозига чалинганини аниқлашди. 2012 
йилда ўтказилган тиббий муолажада бо-
лада қизил ўнгачдан қон кетиш ҳолати 
ҳам кузатилди. Ўтган йили эса, буйраги 
ва жигаридаги жиддий ўзгаришлар ту-
файли муо лажа олди. Хуллас, жигарни 
операция қилишдан бошқа чора қолма-
ди. Бунинг учун яхшигина маблағ зарур 
эди. Баъзан мана шундай вазиятда қа-
риндош-уруғлардан ҳам нажот бўлмай-
ди. Операция учун 270 миллион сўм 
Ўзбекистон Президентининг Тошкент 
шаҳридаги Халқ қабулхонаси ташаббу-
си билан тегишли идоралар томонидан 
ажратилди. 

Ўтган йилнинг сентябрида Дониёрга 
опаси донорлик қилди. Ҳиндистондаги 
жарроҳлик амалиёти оғир ўтди. Қарийб 
уч ойлик даволанишдан сўнг Тошкентга 
қайтиб келган опа-укаларнинг соғлиғи 

яхши томонга ўзгара бошлади. Ҳозирда 
Д.Мирзаевнинг соғлиғи доимий равишда 
шифокорлар назоратига олинган.

* * *
Халқимизнинг “иссиқ жон, эртага нима 

бўлишингни билмайсан” деган гапи ниҳо-
ятда тўғрилигини Дониёрдек оғир дард-
дан азоб чеккан ва чекаётганлар чуқур 
ҳис қилади. Касаллик билан олишаётган 
беморга бир қултум сув тутиб, “тузукми-
сиз?”, десангиз ҳам катта мадад. Айниқ-
са, боқувчисиз, ётоқли беморлар, қария-
лар бир оғиз ширин сўзга зор. 

Шу маънода, 2017 йилдан буён 
 Президентнинг жойлардаги Халқ қабул-
хоналари томонидан мунтазам ўтказиб 
келинаётган тиббий кўриклар минг-минг-
лаб одамлар учун манфаатли бўляпти. 
Пойтахтда бошланган бу хайрли иш бу-
гун бутун республика бўйлаб давом эт-
моқда. Тошкент шаҳридаги Халқ қабул-

хонаси ташаббуси билан шаҳар соғлиқни 
сақлаш бош бошқармаси ҳамкорлигида 
соҳадаги мавжуд камчиликлар, аҳоли 
мурожаатлари ўрганилиб, ҳар ҳафта 
чуқурлаштирилган тиббий  кўрикнинг 

 йўлга қўйилгани инсонни қадрлашнинг 
амалдаги кўринишидан бири бўлди. 
Кам таъминланганлар, ногирон ва як-
ка-ёлғизлар бирламчи тиббий муасса-
саларда диспансер назоратига олиниб, 
даволаш ҳамда соғломлаштириш ишла-
ри олиб борилаётгани эса, ижтимоий ҳи-
мояга муҳтож қатлам соғлиғини асрашга 
хизмат қиляпти. 

Чуқурлаштирилган тиббий кўриклар-
ни сифатли ўтказиш учун тиббиёт олий 
ўқув юртларидан етук мутахассислар 
ҳамда шаҳар соғлиқни сақлаш бош 
бош қармаси томонидан олий тоифали 
шифокорлар жалб қилинмоқда. Шифо-
корлар кўригидан ташқари, ЭКГ, УЗИ, 
рентген текширувлар олиб борилиб, кли-
ник ҳамда биокимёвий таҳлилларни ўт-
казиш йўлга қўйилган. 

— Ўтган йили оилавий поликлиника 
ва маҳаллаларда ташкил этилган тиб-
бий кўрикларда 11 255 фуқаро назорат-
дан ўтказилди. Ўн мингдан зиёд фуқаро 
 соғлиғида муаммо борлиги аниқланиб, 
мингга яқин фуқаро билан патронаж 
ишлари олиб борилди, — дейди Ўзбе-
кистон Республикаси Президентининг 
Тошкент шаҳридаги Халқ қабулхонаси 
мудири Тоҳир Муллажонов. — “Nobel” 
фармацевтик компанияси, “Жўрабек ла-
бораторияси” каби ҳомийлар томонидан 
бепул тарқатилган 104 000 000 сўм қий-
матдаги дори-дармон 530 фуқаронинг 
дардига малҳам бўлган бўлса, давола-
ниш учун берилган 465 та ордер, 103 та 
ногиронлик аравачаси кемтик кўнгиллар-
ни тоғдек кўтарди. 

Тиббий кўрикларда масъулларга 
ўзларини қийнаётган муаммоли маса-
лаларнинг ҳал этилишида амалий ёр-
дам сўраб 475 нафар фуқародан келиб 
тушган турли мазмундаги мурожаатлар 
ўша пайтнинг ўзидаёқ масъул идора ва 
ташкилотларга юборилган. Мурожаат-
ларнинг 233 таси ижобий ҳал этилиши-
га эришилган. 216 та мурожаат бўйича 
ҳуқуқий маслаҳат ва тушунтириш бе-
рилган. 26 та мурожаат эса, маблағ ва 
муддат талаб этгани боис, узоқ муддатли 
назоратга олинган.

Тиббий кўриклар давомида кам таъ-
минланган оилалар, ногиронлиги бўл-
ган болалар, якка-ёлғизлар ва ётоқдаги 
кексаларга озиқ-овқат ва моддий ёрдам 
берилган бўлса, қандли диабетга чалин-
ган фуқароларга бепул глюкометр ва 
 дори-дармонлар тарқатилди.

Жорий йилнинг айни вақтига қадар 
эса, пойтахтнинг 7 туманида ўтка-
зилган тиббий кўрик 31 маҳалладаги 
2114 фуқарони қамраб олди. 38 нафар 
муҳтожларга турли шифохоналарга ор-
дер берилди, 84 нафар ётоқли бемор 
муолажа қилинди. 

* * *
Яшнободлик 1955 йилда туғилган  

II гуруҳ ногирони Ўктам Раҳимов “Таш-
сельмаш заводи”да ишлаган. Унга ажра-
тилган уй тўловлари ўз вақтида амалга 
оширилмагани сабабли мусодара қи-
лингач, турмуш ўртоғи билан ажраш-
ган. Аёли фарзандларини олиб Россия 
Федерация сига кўчиб кетган. 

Мурожаатчи Яшнобод туман Халқ 
қабулхонасига қўлтиқтаёқда базўр ҳа-
ракатланиши, танишларининг  уйида 
вақтинчалик яшагани, нафақаси 
 дори-дармонидан ортмаслигини билдир-
ган. Тиббий ва моддий ёрдамга муҳтож 
бу фуқаро зудлик билан травматология 
касалхонасига ётқизилиб, моддий ёрдам 
ҳам кўрсатилган. Беморнинг ошхоналар-
да кун кечириб юргани, мустақил юриш-
га қийналаётгани инобатга олиниб, ўзи-
нинг илтимоси билан Халқ қабулхонаси 
ва Тиббиёт бирлашмасининг ижтимоий 
бўлими ҳамкорлигида Олмалиқ тумани-
даги “Қариялар уйи”га жойлаштирилган. 
Қабулхона назоратида унга I гуруҳ ноги-
ронлиги берилган. Бундай эътибордан 
руҳланган Ў.Раҳимов Ўзбекистон Прези-
дентига миннатдорлик хати йўллайди.

 
* * *

1986 йилда туғилган қорақалпоғис-
тонлик Юлдус Нуримбетова жиддий ка-
саллиги сабаб даволанишга йўлланма 
олиш борасида  2022 йилнинг 24 август 
куни амалий ёрдам сўраган. Ота-онаси 
ёшлигида вафот этган Юлдус Хўжай-
ли туманида яшовчи опаси Гавҳар Ну-
римбетова қарамоғида экани, соғлиғи 

 туфайли  мактабни тамомлай олмагани, 
ҳар ой 627 минг сўм ногиронлик нафақа-
си олишини айтган.

 Болаликдан ногиронлик аравачасида 
ҳаракатланадиган бу бемор тиззалари-
даги кучли оғриқлар сабаб юра олмайди. 
Оғриқни қолдириш мақсадида ичаётган 
дорилари унинг руҳиятига салбий таъсир 
кўрсата бошлайди. Йил бошидан буён 
Хўжайли тумани тиббиёт бирлашмаси, 
Қорақалпоғистон Республикаси соғлиқни 
сақлаш вазирлиги, туман ҳокимликлари-
га ордер олиш юзасидан бир неча бор 
мурожаат этган. Мутасаддилар эса, бу-
нинг имкони йўқлигини айтган. Шундан 
сўнг бемор Хўжайли туман Халқ қабул-
хонасига мурожаат этган, бироқ натижа 
бўлмаган. 

Тошкент шаҳар Халқ қабулхонасига 
Юлдус тоғаси Ўразимбой Қурбонов би-
лан келган. Тоға поездда оғирлашиб қол-
ган жиянига ёрдам кўрсатишни сўраб, 
мурожаат қилади. Бемор ҳеч қандай 
қоғозбозликларсиз Тошкент тиббиёт ака-
демиясининг неврология бўлимига жой-
лаштирилади.

* * *
Сергели тумани Ўзгариш маҳалла-

сида истиқомат қилувчи, 1952 йилда 
туғилган Рихситилла Ташметовнинг 
кўзлари 7 йил олдин шикастланиб, бит-
таси умуман кўрмай қолган. Даво истаб 
бир нечта тиббиёт муассасасига бор-
ган. Ҳамма жойда кўриш қобилиятини 
тиклаб бўлмаслигини эшитиб, бутун-
лай умидини узган эди. 

Бир куни шахсий кўз клиникалари-
дан бири унга агар етарли маблағни 
топа олса, кўриш қобилияти тикланиши 
 мумкинлигини айтади. Базўр кун кўриб 
турган бемор умид билан Сергели туман 
Халқ қабулхонасидан нажот топди. Қа-
булхона кўмаги билан туман ҳокимлигига 
керакли ҳужжатлар тақдим этилгач, опе-
рация учун зарур маблағ ажратиб бери-
лади. Айни пайтда фуқаро кўриш неъма-
тидан баҳраманд. Тез орада жарроҳлик 
амалиётининг иккинчи босқичи ўткази-
лади. Бунинг учун ҳам керакли маб лағ 
 аллақачон ажратиб берилган.

* * *
Ҳа, бугунги одамларнинг кечаги-

дан бошқа экани ўз ҳаётида ижобий  
ўзгариш ларни тан олаётганида кўрина 
бош лади. Зеро, давлатимиз илгари сура-
ётган ҳар бир ташаббус, ҳар бир эзгу иш-
нинг самараси кундалик ҳаётимизда акс 
этяпти. Айниқса, саломатликдек бебаҳо 
неъматни асраб-авайлашга қаратилган 
тизимли ишлар инсонни қадрлашнинг 
энг юксак кўринишидир. 

Ўзбекистон Республикаси Президен-
тининг Тошкент шаҳридаги Халқ қабул-
хонаси томонидан бизга тақдим этилган 
даста ҳужжатлар орасида соғлиғини 
тиклашда ёрдам сўраган ҳамда тиббий 
кўриклардан манфаатдор бўлган бемор-
лар йўллаган миннатдорлик хатларини  
ҳам кўрдик. Хусусан,  Чилонзор тумани, 
“1-Қатортол” МФЙнинг 100 нафардан 
зиёд фуқаролари имзо қўйган ташак-
курномада “Халқнинг дардига малҳам 
бўлиб, соғлиғини тиклашга ёрдам бер-
ганлари учун Тошкент шаҳар ва туман 
Халқ қабулхоналари раҳбариятига раҳ-
мат. Самимий муомаласи билан ҳар бир 
беморнинг кўнг лини олган қабулхона 
ходимларига ташаккур. Туманимиздаги 
37-сонли поликлиника шифокорларига, 
ўз ташаб буси билан аҳолига холисона 
ёрдам берган ЖИБ Чилонзор тумани 
судига миннатдорлик билдирамиз” маз-
мунидаги жумлалар акс этган. Бу каби 
миннатдорлик аҳолидан келган кўплаб 
хатларда учрайди. 

Ҳа, бугун Халқ қабулхоналари имкон 
қадар одамларни рози қилишга хизмат 
қиляпти. Насиб қилса, тизимли олиб бо-
рилаётган бундай эзгу ишлар янги Ўзбе-
кистонда инсон қадрининг ҳар нарсадан 
устун экани, нуронийлари улуғланган 
юрт ҳеч қачон кам бўлмаслигини яққол 
исботлайди. Зеро, ҳаётнинг пасту балан-
дини кўп кўрган, аччиқ-чучугини тотган 
кекса авлод вакилларининг ҳар бир сўзи 
ёшлар учун ибрат. Уларга ғамхўрлик кўр-
сатиш, дуо сини олиш эса, дунёдаги энг 
улуғ, энг савобли ишдир.

Муножат МЎМИНОВА, 
“Янги Ўзбекистон” мухбири

УшбУ МАтеРИАлНИ лотИН ёзУвИгА АСоСлАНгАН Ўзбек 
АлИфбоСИдА ЎқИш УчУН МАзкУР QR-kodНИ СкАНеР қИлИНг.

Халқимизнинг “иссиқ жон, эртага нима 
бўлишингни билмайсан” деган гапи 
ниҳоятда тўғрилигини дониёрдек оғир 
дарддан азоб чеккан ва чекаётганлар 
чуқур ҳис қилади. касаллик билан 
олишаётган беморга бир қултум сув тутиб, 
“тузукмисиз?”, десангиз ҳам катта мадад. 
айниқса, боқувчисиз, ётоқли беморлар, 
қариялар бир оғиз ширин сўзга зор. 

ҳа, бугунги одамларнинг кечагидан бошқа 
экани ўз ҳаётида ижобий ўзгариш ларни тан 
олаётганида кўрина бош лади.  
зеро, давлатимиз илгари сураётган ҳар бир 
ташаббус, ҳар бир эзгу ишнинг самараси 
кундалик ҳаётимизда акс этяпти. айниқса, 
саломатликдек бебаҳо неъматни асраб-
авайлашга қаратилган тизимли ишлар 
инсонни қадрлашнинг энг юксак 
кўринишидир. 

УшбУ МАтеРИАлНИ лотИН ёзУвИгА АСоСлАНгАН Ўзбек 
АлИфбоСИдА ЎқИш УчУН МАзкУР QR-kodНИ СкАНеР қИлИНг.

Ривожланган давлатлар тарихи иқти-
содиётни юксалтиришга қаратилган 
чора- тадбирларни ижтимоий масалалар-
ни ҳал қилиш билан баробар олиб бориш 
жоизлигини кўрсатади. Бу амалиёт жами-
ят ва давлат ўртасидаги муносабатларни 
мустаҳкамлаб, барқарор ривож ланишга 
ижобий таъсир кўрсатади. Шу тариқа 
ривожланган давлатларда ижтимоий 
муам молар ва зиддиятлар барҳам то-
пади, юзага келаётган ҳар қандай маса-
ла давлат ва жамият институтларининг 
ўзаро ижтимоий келишуви, консенсуси 
орқали ҳал қилиб борилади. Акс ҳолда, 
ижти моий норозилик ва келишмовчилик-
лар кескинлашиб,  жамоат хавфсизлиги, 
одамлар тинчлиги ва осойишталигига 
рахна солувчи омиллар кўпаяверади.

Шу маънода, мамлакатимизнинг ян-
гиланиш ва тараққиёт йўлига асос қилиб 
олинган адолатли ижтимоий сиёсат юри-
тиш тамойиллари, аввало, ижтимоий ке-
лишувни, ҳамжиҳатликни, миллатлараро 
тотувлик ва бирдамликни таъминлашга 
қаратилган. Бу демократик ва иқтисодий 
ислоҳотларни муваффақиятли амалга 
оширишнинг, улар орқага қайтмаслиги-
нинг муҳим шарти саналади.

Шунга кўра, ижтимоий барқарорлик, 
ижтимоий адолатни таъминлаш каби 
халқпарвар сиёсатнинг муҳим элемент-
ларига алоҳида эътибор бериш, одам-
ларнинг ижтимоий кайфиятига таъсир 
этувчи муаммоларни аниқлаш ва ҳал 
этиш, ижтимоий кафолатларни, аҳолини 
ҳар томонлама ҳимоялаш чораларини 
кўриш давлатимизнинг муҳим вазифала-
ридан бўлиб келмоқда.

Жамиятимизда ҳар бир инсон демок-
ратик ўзгаришлар мазмун-моҳиятини те-
ран ҳис қилаётгани, ислоҳотлар туфайли 
ўз имкониятларини тўла рўёбга чиқара 
олишини англай олгани ва, энг муҳими, 
ўз тасаввурларини жамият ва давлат 
интилишлари билан уйғунлаштиргани 
олдимизга қўйган улуғвор мақсадларга 
эришишимизда ғоят муҳим омил ҳисоб-
ланади.

Янги таҳрирдаги Конституцияни қабул 
қилиш бўйича ўтказилган референдум 
кўп миллатли халқимизнинг ҳамжиҳат-
лиги ва бирдамлигини кўрсатиб берди 
ҳамда Бош қонунимиз нормалари асоси-
да давлатимиз билан бир тан, бир жон 
бўлиб жамиятимизни янгилаш, эртанги 
кунимиз бугундан кўра, яхшироқ бўли-
шини таъминлашга бел боғлаганининг 
ёрқин намунаси бўлди.

Конституциявий ўзгаришлар охирги 
йилларда шиддат билан кечаётган ис-
лоҳотлар натижаси ўлароқ шаклланган 
давлатимиз ва жамиятимиз ютуқлари-
нинг ижтимоий-сиёсий, социал-иқтисо-
дий қиёфасида ўз аксини топди.

Конституция нормалари давлат қури-
лишининг янги стратегик мақсади — ижти-
моий давлат қуришни ҳамда ижтимоий 
адолат ва ижтимоий бирдамлик тамойил-
лари асосида халқ фаровонлигини оши-
риш, аҳолининг заиф қатламларини ҳар 
томонлама қўллаб-қувватлаш, ҳар бир 
инсонга тинч ва муносиб ҳаёт кечиришига 
имкон берадиган шарт- шароитлар ярати-
лишини белгилаб берди.

Энг асосийси, бу нормалар демокра-
тик, адолатли фуқаролик жамияти асос-
ларини янада мустаҳкамлади. Бундай 
жамиятда давлат идоралари, давлат 
ҳокимиятининг ҳар қандай бўғинида хиз-
мат қилаётган ходимлар халқ манфаат-
ларини кўзлаб, Конституциямиз ҳамда у 
асосида қабул қилинган қонунларда бел-
гиланган инсон ҳуқуқ ва эркинликларини 

амалда рўёбга чиқаришга хизмат қилади 
ва бу фаолиятда ижтимоий адолат, қону-
нийлик тамойилларига таянади.

Ижтимоий адолатнинг асосий жиҳа-
тига тўхталар эканмиз, давлат идора-
ларининг барча даражадаги хизматчи-
лари мақсади миллати, ирқи, ижтимоий 
келиб чиқишидан қатъи назар, ҳар бир 
фуқаронинг талаб-истакларини қонди-
ришга қаратилганида намоён бўлиб, 
конституция вий-ҳуқуқий нормаларда 
халқимизнинг азалдан инсонпарвар, 
одамохун фазилатлари ҳамма нарса-
дан устун қўйилгани, инсон том маъно-
да  эъзозланганидан даракдир.

Яна бир муҳим масала. Давлатимиз, 
конституциявий нормаларда мустаҳкам-
лаб қўйилганидек, халқ манфаати йўли-
да ҳаётимизнинг барча жабҳаларида, 
жумладан, ижтимоий соҳада ислоҳот-
ларни амалга оширар экан, биринчи 
навбатда, улар адолатни таъминлашга, 
яъни ҳар бир инсон ҳуқуқ ва эркинлик-
ларини тўлақонли, ҳеч қандай камси-
тишларсиз рўёбга чиқаришга, аҳоли 
фаровонлигини, жамиятимиз бирламчи 
бўғини бўлган оилаларда муносиб ва 
барқарор турмуш тарзини кафолатлашга 
йўналтирилгандир.

Ислоҳотлар мазмун-мақсади ҳам ҳар 
бир фуқаро миллати, дини ва маслаги-
дан қатьи назар, шахс сифатида намоён 
бўлиши, ўз қобилиятини рўёбга чиқари-
ши, фаровон яшаши, маънавий баркамо-
ликка эришиши учун зарур шароитларни 
яратишдан иборат.

Бугунги кунда мамлакатимиз аҳолиси-
нинг муносиб, эркин ва фаровон ҳаётини 
таъминлаш, ҳар бир инсон ҳуқуқ ва им-
кониятларидан тўлиқ фойдаланиши учун 
барча зарур шароитларни яратиш янги 
Ўзбекистонни барпо этиш йўлидаги усту-
вор вазифалардан ҳисобланади.

Шу ўринда айтиш лозимки, жамиятни 
демократлаштириш ва бозор иқтисодиё-
тини эркин ривожлантириш даврининг 

айрим босқичларида табиий кузатилади-
ган аҳоли турмуш даражаси пасайишига 
йўл қўймаслик, ишсизлар сони ўсиши-
нинг олдини олиш, кам таъминланган 
оилаларни, ижтимоий ҳимояга муҳтож 
фуқароларни қўллаб-қувватлаш чорала-
ри тизимли амалга ошириб келинмоқда.

Турли вазиятлар туфайли камбағал-
лик даражасига тушиб қолиши мум-
кин бўлган гуруҳлар — ногиронлар, 
ёлғиз оналар, етим болалар, кексалар-
га алоҳида эътибор берилмоқда ва бу 
чора- тадбирлар аниқ мақсадга йўналти-
рилгани билан аҳамиятлидир. Шу боис, 
давлат ўз олдига қўйган ижтимоий маж-
буриятларини бажаришда аҳолининг 
сиё сий ва ижтимоий фаоллигини оши-
риш ҳам долзарб масала бўлади. 

Бугун фуқароларга зарур ҳуқуқ ва 
эркинликлар берилган. Бу жараёнда 

 юртдошларимиз ижтимоий-сиёсий ҳаёт-
да фаол иштирок этиши, янги Ўзбекис-
тон фуқароси эканини ҳис қилиши, конс-
титуциявий даражада берилган ҳуқуқ ва 
эркинликларни қадрлаши, машаққатли 
меҳнат билан қўлга киритилган демокра-
тик қадриятларни асраб-авайлаши ва ҳи-
моя қилиши жуда муҳимдир.

Аҳолининг турмуш даражаси ўсиши 
учун шарт-шароит ва ишончли кафо-
латлар яратиб берувчи омиллар тобора 
ортиб бормоқда. Энг асосийси, ҳамюрт-
ларимиз фикрлаши, дунёқараши ўзгар-
моқда, сиёсий ва ижтимоий онги, савия-
си ўсиб бормоқда. Бугунги халқимиз 
бундан 6-7 йил олдинги одамлар эмас, 
эндиликда бизни танлаб олган йўлимиз-
дан ортга қайтариб бўлмайди.

Ижтимоий сиёсат, уни рўёбга чиқариш 
механизмлари фуқароларнинг меҳнат 
фаол лигини ошириш, уларни тадбиркор-
ликка кенг жалб қилиш учун шарт-шароит-
лар яратишдан ҳам иборат. Бу, ўз навба-
тида, аҳоли турмуш даражаси кескин 
пасайиб кетишининг, даромадлари ва тур-
муш даражасида асоссиз катта фарқлар-
нинг олдини олишда муҳим роль ўйнайди, 
жамият осойишталиги ва барқарорлигини 
таъминлаш, ислоҳотларга ишонч мус-
таҳкамланиши омили бўлади.

Ҳар қандай давлатда турли кўри-
нишдаги тенгсизлик кўпайса ва бунга 

имконият берадиган омиллар мавжуд 
бўлса, ижтимоий барқарорликка путур 
етади. Ижтимоий табақалар ўртасида 
кескин фарқ пайдо бўлиши жамиятда 
қарама-қаршиликлар, ички можаролар 
келиб чиқишига замин яратади. Шунинг 
учун демократик давлатнинг энг муҳим 
вазифаси ижтимоий зиддиятларни кел-
тириб чиқарувчи омилларнинг олдини 
олиш, юзага келган қийинчиликларни 
ҳал қилиш, одамлар турмуш шароитини 
яхшилаб боришдан иборат бўлмоқда.

Бундай шароитда давлат хизматчи-
лари ислоҳотлар мазмун-моҳиятини 
жуда яхши англаб етиши талаб этилади. 
Акс ҳолда, ижтимоий адолат бузилиши, 
коррупция ҳолатлари урчиши, муайян 
ижтимоий масала юзасидан қийналиб 
турган инсоннинг шундай ҳам оғир аҳво-
лини янада оғирлаштириши, жиддий 

 ижтимоий беқарорлик вужудга келишига 
сабабчи бўлиб қолиши, фуқаролар тинч-
лиги, жамият ва давлат хавфсизлигига 
таҳдид солиши мумкин.

Юқоридагилардан келиб чиқиб, аҳо-
лининг ижтимоий ҳимояга муҳтож қат-
ламларини қўллаб-қувватлаш, жамият-
даги ижтимоий тенгсизликни юмшатиш, 
муносиб турмуш шароитини яратиш мақ-
садида таъсирчан чора-тадбирлар амал-
га оширилмоқда.

Жумладан, тарихимизда илк бор пен-
сия ва ижтимоий нафақалар миқдорини 
минимал истеъмол харажатларидан кам 
бўлмаган даражага олиб чиқдик. 2017 
йилда кам таъминланган 500 минг оила 
ижтимоий ёрдам олган бўлса, бугунга 
келиб 2 миллиондан ортиқ оилага кўмак 
берилмоқда. Ажратилаётган маблағ эса 
7 баробар кўпайтирилиб, йилига 11 трил-
лион сўмга етди.

Кам таъминланган оилалар фарзанд-
ларини парвариш қилиш бўйича нафақа-
лар қамрови кенгайтирилди, нафақа 
тайинлашда ҳисобга олинган болалар-
нинг ёши 14 ёшдан 18 ёшгача оширил-
ди, мазкур тўлов муддати 6 ойдан 12 
ойгача ҳамда нафақа миқдори ўртача 1,5 
баробар кўпайди, 2022 йилдан бошлаб 
оиланинг ҳар бир аъзосига жами бир ой-
лик ўртача даромад минимал истеъмол 
харажатлари миқдоридан ошмаганда 

оилани кам таъминланган, деб эътироф 
этилиши белгилаб қўйилди.

Кам таъминланган оилаларни аниқ-
лаш ва уларга манзилли ёрдам кўрса-
тиш мақсадида “Ижтимоий ҳимоя ягона 
реестри” ахборот тизими жорий қилинди, 
кам таъминланган нафақа олувчи оила-
лар сони охирги уч йилда тўрт баробар 
ошиб, 1,9 миллионга етди.

2023 йил учун давлат бюджетининг 
ижтимоий соҳага йўналтирилаётган маб-
лағи миқдорига жиддий эътибор қара-
тилди. 2023 йилда таълим соҳаси хара-
жатларига 58,4 триллион сўм, соғлиқни 
сақлаш соҳасига 28,4 триллион сўм, ма-
даният соҳасига 2,5 триллион сўм, спорт 
соҳасига 2,3 триллион сўм ва фанни яна-
да ривожлантириш тадбирлари учун 1,8 
триллион сўм йўналтириш белгиланди.

Жорий йилги давлат бюджетида аҳо-
лини ижтимоий ҳимоя қилишнинг устувор 
йўналишларини молиялаштириш учун 
18,1 триллион сўм ажратилиши, даромади 
юқори бўлмаган ва уй-жой шароитларини 
яхшилашга муҳтож жами 52 мингдан ортиқ 
фуқарога ипотека кредити бўйича даст-
лабки бадал ва фоизларнинг бир қисмини 
қоплаш учун бюджет маблағлари ҳисоби-
дан 1,1 триллион сўм субсидия тўлаб бе-
рилиши кўзда тутилди.

Сўнгги олти йилда ижтимоий ёрдам 
кўлами 5 баробар оширилиб, 2 миллион-
дан ортиқ оила қамраб олинди. Ҳозирги 
кунда ҳар бир эҳтиёжманд оила бюджет 
ва 3 та “дафтар” тизими орқали моддий 
ёрдам олмоқда. Бу мақсадларга бюд-
жетдан ҳар йили ажратиладиган маблағ  
18 триллион сўмга етди. Ҳолбуки,  2016 
йилда бу кўрсаткич 2,2 триллион сўм эди.

Ижтимоий таъминотга йўналтирил-
ган маблағнинг ялпи ички маҳсулотдаги 
улуши 2,5 баробар ёки 2016 йилдаги 0,9 
фоиздан 2022 йилда 2,2 фоизга кўпайди.

Аввалги таҳрирдаги Конституциямиз-
да ногиронлар ҳақида сўз юритилмаган. 
Бироқ ҳозирги кунда Ўзбекистонда ноги-
ронлиги бўлган 1 миллионга яқин шахс, 
жумладан, 16 ёшгача ногиронлиги бўл-
ган 100 мингдан ортиқ бола истиқомат 
қилишини ҳисобга олсак, Конституция-
нинг алоҳида моддаси ижтимоий ҳимоя 
ва аҳолининг ушбу тоифасига нисбатан 
камситишни тақиқлаш масалаларига 
бағишлангани жуда муҳимдир.

Ўзбекистон БМТнинг ногиронлар ҳу-
қуқлари тўғрисидаги конвенциясини рати-
фикация қилди, ногиронларни жамияти-
мизнинг тўлақонли аъзоси, деб тан олувчи 
ва ҳаётнинг барча соҳаларида (таълим, 
бандлик, тадбиркорлик, соғлиқни сақлаш 
ва бошқалар) тенг имкониятларни таъмин-
лаш бўйича қатор чора-тадбирларни бел-
гилаб берувчи қонун қабул қилинди.

Сўнгги пайтларда ногиронлар учун 
пенсия ва нафақаларнинг энг кам миқдо-
ри (747 минг сўм) оширилди. 2021 йил-
да истеъмол ҳаражатларининг минимал 
миқдори белгиланди.

МИЛЛИЙ ТАРА££ИЁТ Й¤ЛИ 
адолатли ижтимоий сиёсат юритишнинг бош мезони

Абдулазиз РАСУЛЕВ, 
юридик фанлар доктори, 
профессор
Дилшод ЧИНИЕВ, 
юридик фанлар доктори, 
доцент

янги ўзбекистоннинг 2022-2026 йилларга 
мўлжалланган тараққиёт стратегиясини 
“инсонга эътибор ва сифатли таълим йили”да 
амалга оширишга оид давлат дастурида ҳар бир 
фуқарога давлат ҳисобидан аниқ касб-ҳунарга 
ўқиш имкониятини яратиш, касбга ўқитиш 
кўламини 2 баробар ошириб, жами 1 миллион 
ишсиз фуқарони касб-ҳунарларга ўқитиш ва 
бу жараёнда нодавлат таълим муассасалари 
иштирокини 30 фоизга етказиш белгиланди.

жорий йилги давлат бюджетида аҳолини 
ижтимоий ҳимоя қилишнинг устувор 
йўналишларини молиялаштириш учун 18,1 
триллион сўм ажратилиши, даромади юқори 
бўлмаган ва уй-жой шароитларини яХшилашга 
муҳтож жами 52 мингдан ортиқ фуқарога 
ипотека кредити бўйича дастлабки бадал 
ва фоизларнинг бир қисмини қоплаш учун 
бюджет маблағлари ҳисобидан 1,1 триллион сўм 
субсидия тўлаб берилиши кўзда тутилди.

Охирги йилларда мамлакатимиз 
бўйи ча қарийб 300 мингта ёки аввалги 
йилларга нисбатан 10 баробар кўп уй-
жой қурилди. Бу даврда қўшимча 500 
минг ўқувчи ўрни яратилиб, уларнинг 
жами сони 5 миллион 300 мингга етди. 
Ҳозирги вақтда яна 1 миллион 200 минг 
ўқувчи ўрни яратиш бўйича ишлар жадал 
давом эттирилмоқда.

Аҳоли учун янги уй-жойлар қуриш 
ҳажми 1,5 баробар оширилиб, 90 минг-
га етказилиши белгиланган. Бу борада 
имтиёзли шартлар асосида ипотека кре-
дитлари бериш давом эттирилмоқда.

Жорий йилда Тошкент вилоятида 
“Менинг биринчи уйим” янги ипотека 
дастури амалга оширилади. Дастур дои-
расида, биринчи навбатда, турар жойга 
эҳтиёжи бор ҳамда ёш оилалар учун энг 
қулай шартлар асосида уй-жойлар барпо 
этилиши белгиланган.

Агар эътибор берсак, 2016 йилгача 
камбағаллик сўзи ишлатилмаган. Бу-
гунги кунда камбағаллик даражасини 
камайтириш вазифаси кун тартибидаги 
асосий масалалардан бирига айланди. 
Узоқ муддатга мўлжалланган мамла-
кат ижтимоий-иқтисодий ривожланиш 
барқарорлигини таъминлаш миллий 
стратегия мизнинг бош мақсади қилиб 
қўйилди. Бу борада, биринчи навбатда, 
аҳоли фаровонлигини ошириш ва унинг 
ижтимоий ҳимоясини кучайтириш бош 
вазифалардан бирига айланди.

Камбағалликни қисқартириш жараён-
ларини тартибга солиш учун махсус 
вазирлик ташкил этилди, 2030 йилгача 
Камбағалликни камайтириш стратегия-
си ишлаб чиқилди, уни камайтиришга 
қаратилган кўплаб давлат ва ижтимоий 
дастурлар ижро қилинмоқда.

Янги Ўзбекистоннинг 2022-2026 йил-
ларга мўлжалланган тараққиёт страте-
гиясини “Инсонга эътибор ва сифатли 
таълим йили”да амалга оширишга оид 
Давлат дастурида ҳар бир фуқарога 
давлат ҳисобидан аниқ касб-ҳунарга 
ўқиш имкониятини яратиш, касбга ўқи-
тиш кўламини 2 баробар ошириб, жами 
1 миллион ишсиз фуқарони касб-ҳунар-
ларга ўқитиш ва бу жараёнда нодав-
лат таълим муассасалари иштирокини  
30 фоизга етказиш белгиланди.

Давлат дастурига мувофиқ, алоҳида 
концепция асосида ногиронликни белги-
лашнинг ижтимоий моделига босқичма- 
босқич ўтилиши, ишсиз ва иш қидира-
ётган шахсларнинг 160 минг нафарини 
талабгир касбларга ўқитиш ҳамда улар-
дан камида 5 минг нафарининг касбий 
малака даражасини тасдиқлаш ва улар-
га малака паспортларини тақдим этиш, 
оғир ижтимоий аҳволга тушиб қолган 
75 минг ишсиз хотин-қизни давлат ҳи-
собидан меҳнат бозорида талаб юқори 
бўлган касб-ҳунарга ўқитиш каби муҳим 
вазифалар бажарилиши кўзда тутилди.

Юқоридагиларга кўра, давлатимиз-
нинг демократик ва ижтимоий адолатли 
жамият қуриш мақсадидаги тараққиёт 
йўлининг барча жабҳаларида, миллати, 
ирқи ва эътиқодидан қатъи назар, адо-
лат ҳамма учун тенг ва баробар экани 
ҳамда ушбу тамойилга оғишмай амал 
қилиниши яққол кўриниб турибди.

Хусусан, 2022 йилда Ўзбекистон 
билан ЕИ ўртасидаги умумий савдо 
ҳажми қарийб 16 фоизга ўсгани ҳолда, 
4,5 миллиард долларни ташкил қилган, 
бундай ўсишга Ўзбекистоннинг махсус 
GSP+ имтиёзлар тизимига киритили-
ши катта туртки бўлди. Ўзбекистоннинг 
мазкур тизимга киритилиши миллий 
экспортчи корхоналарга Европа бо-
зорларига 6200 турдаги маҳсулотлар-
ни ҳеч қандай божхона тўловларисиз 
олиб кириш имконини беради. Лекин 
кузатишлар шуни кўрсатадики, Ўзбе-
кистон ва ЕИ мамлакатлари ўртасида 
иқтисодий ҳамкорлик алоқаларини 
янги босқичга олиб чиқиш борасида 
ишга солинмаган имкониятлар жуда 
катта.

ташкилот тарихи ва 
ҳамкорлик ривожи 
йўлига бир назар

Етмиш йиллар олдин Иккинчи жаҳон 
уруши оқибатлари туфайли дунё нинг 
аксарият қитъалари каби европалик-
лар ҳам ўта ҳорғин, оилалар парокан-
да, миллионлаб инсонлар шунчаки 
кун кечириш манбаларидан маҳрум 
эди. Ҳукуматлар гўёки енгиб бўлмас 
қарз сиртмоғи билан муттасил кура-
шиб келар, бир мамлакатнинг иккинчи 
мамлакат билан муносабатлари ўта 
зиддиятли эди. Буларнинг барчаси на-
фақат кўҳна қитъа, балки бутун дунё ни 
қамраб олган инқироз натижаси экани-
ни таъкидлаш лозим.

1950 йил 9 майда Франция ташқи 
ишлар вазири Робер Шуман Германия 
Федератив Республикаси ва Франция-
ни ўзларининг металлургия, темир ва 
кўмир саноатларини бирлаштиришга 
чақирган ҳолда, нутқ сўзлади. 

Роберт Шуман Европани бирдам-
ликка етакловчи, аниқ натижаларга 
таянувчи, мамлакатлар ўртасида ҳеч 
қандай низоларга ўрин қолдирмай-
диган Европани тасаввур қилган эди. 
Унинг фикрича, бўлғуси Европа ҳам-
жамияти ўз фуқароларининг фаровон-
лигини ошириш ва ўз чегараларидан 
ташқарида ҳам тинчлик ва ўзаро ҳам-
корликни тарғиб қилувчи ҳамжамиятга 
айланиши лозим эди.

Дастлаб металлургия, темир ва 
кўмир саноати бирлашмаси сифа-
тида ташкил топган ва аъзолари 
атиги Бельгия, Ғарбий Германия, 
Франция, Италия, Люксембург ва 
Нидерландиядан иборат бўлган 
 Европа кўмир ва пўлат бирлашмаси 
узоқ тараққиёт йўлини босиб ўтиб, 
бугун барчамизга маълум бўлган 
ЕИга айланди. Бугунги кунда маз-
кур ташкилот аъзолари сони 27 тага 
етди. 2022 йилда ЕИнинг ялпи ички 
маҳсулоти қарийб 17 триллион дол-
лар, аҳоли жон бошига тўғри келув-
чи ЯИМ ҳажми эса салкам 33 минг 
долларни ташкил қилди. 2022 йилда 
ташкилотга аъзо давлатларда иқти-
содий ўсиш 1,2 фоиз даражасида 
қайд этилди. Бугунги кунда дунё 
ялпи ички маҳсулотининг 14,85 фо-
изи мазкур ташкилот улушига тўғри 
келади.

Ўзбекистон ва ЕИ ўртасидаги ўза-
ро ҳамкорлик алоқалари 1992 йил 
15 апрелда ўзаро англашув Мемо-
рандуми имзолангандан сўнг ривож 
топа бошлади. Шериклик ва ҳамкор-
лик тўғрисидаги амалдаги битим эса 
1996 йил июнь ойида Флоренцияда 
имзоланган. Унинг доирасида “Ўзбе-
кистон — ЕИ” форматида 6 та қўшма 
орган ташкил этилди. Булар — Ҳам-
корлик кенгаши, Ҳамкорлик қўмита-
си, Парламент ҳамкорлик қўмитаси, 
Савдо ва инвестициялар бўйича қуйи 
қўмита, Адлия, ички ишлар, инсон 
ҳуқуқлари ва алоқадор масалалар 
бўйича қуйи қўмита, Тараққиёт мақ-
садларида ҳамкорлик бўйича қуйи 
қўмиталардир. 1995 йилда Брюссел-
да Ўзбекистон элчихонаси очилган 
бўлса, 2011 йилдан буён Тошкентда 
ЕИнинг дипломатик ваколатхонаси 
фаолият кўрсатиб келмоқда.

Умуман олганда, ўзаро муносабат-
ларнинг тез ва барқарор ўсиб бориши 
2016 йилдан кейинги даврга тўғри ке-
лади. Шу вақтдан мамлакатимиз дунё 
давлатлари учун ўз эшикларини очиб, 
глобал иқтисодиётга кириб борди. Ко-
ронавирус пандемиясига қарамай, Ўз-
бекистон ва ЕИ ўртасидаги икки томон-
лама муносабатлар фаол ривожланиб, 
ҳар томонлама самарали тус олди. 
Хусусан, 2019-2020 йилларда Европа 
мамлакатлари, жумладан, Австрия, 
Германия, Буюк Британия, Финляндия, 
Франция, Чехия, Швейцария, Венгрия, 
Италия, Туркия каби давлатлар ташқи 
ишлар вазирликлари билан 20 дан ор-
тиқ сиёсий маслаҳатлашувлар ўтка-
зилди.

Кейинги йилларда ЕИ билан олий 
даражадаги сиёсий мулоқот мисли 
кўрилмаган даражада фаоллаш-
моқда. 2017 йилнинг ноябридан 2018 
йилнинг мартигача ташқи ишлар ва 
хавфсизлик сиёсати бўйича олий ва-
кил вазифасини бажарувчи Ўзбекис-
тонга икки марта ташриф буюрди. 
2019 йил май ойида Европа Кенгаши 
президенти биринчи марта Ўзбекис-
тонга амалий ташриф билан келди. 
Европа Кенгаши раҳбари Орол ден-
гизи ҳавзасидаги экологик офатнинг 
салбий оқибатларини бартараф этиш 
борасидаги саъй-ҳаракатларни юқо-
ри баҳолади ва БМТнинг Оролбўйи 
минтақаси учун кўп томонлама Траст 
фонди доирасида фаол ҳамкорликка 
тайёрлигини билдирди.

2018 йилда Ўзбекистон ЕИ билан 
янги кенгайтирилган шериклик ва 
ҳамкорлик тўғрисидаги Битимни ту-
зиш бўйича музокараларни бошлади. 
Янги битим иқтисодий ва инвестиция-
вий ҳамкорлик, энергетика, транс-
порт, атроф-муҳит ва иқлим ўзгариши, 
рақамли иқтисодиёт, қишлоқ хўжалиги 
ва қишлоқ жойларини ривожлантириш, 
бандлик ва ижтимоий масалалар, шу-
нингдек, илмий тадқиқотлар каби йўна-
лишларда ўзаро ҳамкорликни кенгай-
тиришни назарда тутади.

Шериклик ва ҳамкорлик тўғрисидаги 
битимга мувофиқ, ЕИ мамлакатлари 
билан савдода Ўзбекистон учун энг кўп 
қулайлик режими ўрнатилган.

2022 йил июль ойида Ўзбекистон 
билан кенгайтирилган шериклик ва 
ҳамкорлик тўғрисидаги Битимнинг тас-
диқланиши ўзаро муносабатлар риво-
жида муҳим босқич бўлиб, ҳамкорлик-
ни янада яхшилаш ва чуқурлаштириш, 
уни фаолиятнинг янги соҳаларига 
тарқатишга хизмат қилмоқда. 2022 йил 
18 ноябрь куни Самарқандда бўлиб 
ўтган ЕИнинг Марказий Осиё билан 
ўзаро боғлиқлиги бўйича “Марказий 
Осиё — Европа Иттифоқи: барқарор 

ривожланиш учун глобал дарвоза” 
мавзусидаги биринчи конференция Ўз-
бекистоннинг халқаро майдонда янги 
мавқега эга бўлгани, ўз иқтисодиёти 
ва экспорт йўналишларини диверси-
фикация қилишга шайлигининг ёрқин 
намунасидир.

Ушбу конференцияни ўтказиш ғоя-
си 2021 йилда Ўзбекистон томонидан 
илгари сурилган бўлиб, мазкур тадбир 
Европа ва бутун Марказий Осиё мин-
тақасидан 500 дан зиёд иштирокчилар, 
хусусий сектор вакиллари, халқаро 
молия институтлари ва албатта, ҳуку-
матларни бирлаштиришга муваффақ 
бўлди. Конференцияни ўтказишдан 
кўзланган мақсад — ЕИ ва Марказий 
Осиё мамлакатларига мавжуд салоҳи-
ятни очиш, ҳам Марказий Осиё ичида, 
ҳам Марказий Осиё ва Европа ўртаси-
да мустаҳкам алоқани йўлга қўйишга 
ёрдам берадиган усулларни биргалик-
да аниқлаш ва келишишдан иборат 
бўлди.

Конференция ўзаро боғлиқлик-
нинг учта соҳасига қаратилди: халқа-
ро транспорт йўли, сув-энергетика 
йўналиши ва рақамли технологиялар. 
ЕИнинг ташқи ишлар ва хавфсизлик 
сиёсати бўйича Олий вакили, Европа 
комиссияси вице-президенти Жозеп 
Боррель кириш сўзида таъкидлаб ўт-
ганидек, “умумий мақсад аниқ: мин-
тақаларимиз ўртасидаги алоқаларни 
йўлга қўяр эканмиз, биз одамларни 
бирлаштирамиз ва уларнинг келажаги-
га сармоя киритамиз”.

Самарқанд конференцияси доира-
сида иккита йирик, биринчиси — сув 
ресурслари, энергетика ва иқлим ўзга-
риши бўйича ҳамкорлик қилиш, иккин-
чиси эса, рақамли ўзаро боғлиқликни 
ривожлантириш ташаббуслари илгари 
сурилди.

Европа тикланиш ва тараққиёт бан-
ки бошқарувчилар кенгашининг 32-йил-
лик йиғилиши ҳам айнан Ўзбекистонда 
— жорий йилнинг 17-18 май кунла-
ри Самарқанд шаҳрида ўтказилгани  
ЕИнинг мамлакатимизга бўлган қи-
зиқиши юқорилигидан далолат бера-
ди.  

Европа тикланиш ва тараққиёт бан-
ки хусусийлаштириш ва хусусий сектор 

учун кенг шароитлар яратиш, инфра-
тузилма, тиббиёт, таълим, транспорт, 
экология каби давлат ихтиёридаги 
соҳаларда давлат-хусусий шериклик 
лойиҳаларини кенгайтириш, “яшил 
иқтисодиёт”, айниқса, “яшил энергия” 
соҳаларини жадал ривожлантириш, 
аёллар тадбиркорлигини янада қўл-
лаб-қувватлаш, янги 
агротехнологияларни 
жорий этиш, сувни 
тежаш ва озиқ-овқат 

хавфсизлигини таъминлаш борасида-
ги лойиҳаларни қўллаб-қувватлаш ва 
молиялаштиришда Ўзбекистон билан 
яқиндан ҳамкорлик қилиб келмоқда. 
Бугунги кунга келиб, мазкур банк то-
монидан Ўзбекистонда қарийб 4 мил-
лиард долларлик лойиҳалар амалга 
оширилаётгани эътиборга молик.

катта бозор катта 
имкониятлар яратади
Ўзбекистоннинг “GSP+” имтиёзли 

савдо тизимига қўшилиши натижасида 
ЕИ мамлакатлари билан товар айлан-
масида кескин ўсиш кўзга ташланди. 
Кези келганда таъкидлаш ўринлики,  
Ўзбекистон “GSP+” тизими бенефи-
циари мақомини олиш учун ЕИнинг бар-
ча шартларини бажарди. Жумладан,  
27 та халқаро конвенцияни ратифика-
ция қилди ва пировардида, 2021 йил  
10 апрелдан бошлаб ЕИ ушбу тизим 
доирасида юртимиздан импорт қилина-
диган товарларга имтиёзли тарифлар-
ни қўллашни бошлади.  Натижада ўза-
ро товар айирбошлаш ҳажми муттасил 
ортиб боряпти. Хусусан, 2023 йилнинг 
ўтган даврида ташкилотга аъзо мам-
лакатлар билан товар айланмаси  
70 фоизга ўсди.

Юқори технологияли соҳаларда 
 ЕИнинг йирик компаниялари иштиро-
кида амалга оширилаётган лойиҳалар 
қиймати 20 миллиард доллардан ошади. 
Ўзбекистон умумий савдо айланмаси-
нинг 12 фоизга яқини, умумий экспорт-
нинг эса 4 фоизи ва жами импортнинг  
17 фоизи ЕИ ҳиссасига тўғри келади.

Сўнгги беш йилдаги умумий иқти-
содий ҳамкорлик ҳақида гапирадиган 
бўлсак, Ўзбекистоннинг ЕИ мамлакат-
лари билан товар айирбошлаш ҳажми 
50,5 фоизга ўсиб, 2,6 миллиард дол-
лардан 3,9 миллиард долларга етди, 
экспорт 39,2, импорт эса 52,6 фоизга 
ошди.

Экспортнинг сезиларли даражада 
ўсиш тенденцияси 2022 йилда ҳам 
сақланиб қолди. ЕИ мамлакатлари 
орасида Германия (19,7 фоиз), Литва 
(13 фоиз), Италия (11,1 фоиз), Нидер-
ландия (7,4 фоиз), Франция (7,2 фоиз), 
Польша (6,4 фоиз), Латвия (6 фоиз), 
Чехия (5,1 фоиз), Испания (4,1 фоиз), 
Венгрия (3 фоиз) ва Австрия (2,7 фоиз) 
умумий савдо айланмаси бўйича Ўзбе-
кистоннинг асосий савдо шериклари 
ҳисобланади. 

Шуни алоҳида таъкидлаш лозимки, 
сўнгги йилларда ташкилотнинг йирик 
давлати — Германия билан кўп томон-
лама ҳамкорлик алоқалари ривожла-
ниб бормоқда. Хусусан, Ўзбекистон 
Президентининг жорий йил май ойида 
Германияга ташрифи доирасида са-
ноат кооперациясини ривожлантириш 
ва технологик шерикликни кенгайти-
риш бўйича 9 миллиард евролик янги 
савдо, молия ва инвестиция битимла-
ри имзоланди.

Бугунги кунда мамлакатимизда 
германиялик ҳамкорлар иштирокида 
умумий қиймати 5 миллиард евродан 
зиёд 60 дан ортиқ лойиҳа амалга оши-
рилмоқда. Охирги йилларда Германия 
инвестициялари ҳажми 4 миллиард 
еврони ташкил қилди, қўшма корхо-
налар сони икки баробарга кўпайди. 
Ўзбекистонда “CLAAS”, “Knauf”, 
“Gunter Papenburg”, “Linde Group” ва 
“Falk-Porsche-Technik” каби Германия 
иқтисодиётининг “локомотивлари” 

 муваффақиятли иш олиб бормоқда. 
Кейинги беш йил ичида икки мамлакат 
ўртасидаги савдо ҳажми 2 марта ўсди 
ва бугунги кунда у 1,2 миллиард дол-
ларни ташкил қилмоқда.

Экспортимиз таркибида текстиль 
маҳсулотлари, импорт таркибида 
авиа техника ва машина, асбоб-ускуна-
лар юқори ўрин эгаллайди.

Кейинги йилларда Ўзбекистон — 
Италия муносабатларида ҳам катта 
силжишлар кузатилмоқда. Хусусан, 
2022 йил якунлари бўйича мамлакат-
лар ўртасидаги товар айланмаси 535,4 
миллион еврога етди ва 32 фоизга ўсди. 
Ҳозирда Италия ЕИ  мамлакатлари 
орасида Ўзбекис тоннинг учинчи йирик  

савдо ҳамкори ҳисобланади. Италия-
лик ишбилармонлар тоғ-кон, нефть- 
кимё, электротехника саноати, қури-
лиш материаллари ишлаб чиқариш 
соҳаларига катта қизиқиш билдир-
моқда. Ушбу давлат капитали иштиро-
кидаги корхоналар сони кейинги йил-
ларда икки марта ўсди, италияликлар 
инвес тициялари 49,6 миллион доллар-
ни ташкил қилмоқда. 

Ўзбекистоннинг йирик ҳамкорлари-
дан яна бири Франция ҳисобланади. 
Бугунги кунда француз капитали ишти-
рокида 46 та корхона фаолият кўрсат-
моқда, кейинги беш йилда уларнинг 
капитали иштирокидаги корхоналар 
3,5 мартага кўпайди. Франция ривож-
ланиш агентлиги билан 1 миллиард 
евро қийматига эга бўлган битим амал 
қилмоқда. Биргина 2021 йилда 297 
миллион долларлик Франция инвести-
циялари ўзлаштирилган.

Франциянинг “Total Eren” компания-
си билан ҳамкорликда лойиҳа қийма-
ти 100 миллион доллар бўлган 100 
мегаватт қувватли қуёш фотоэлектр 
станциясини қуриш, “Orano Mining”  
компанияси билан лойиҳа қиймати 345 
миллион доллар бўлган истиқболли 
ҳудудларда уран қазиб олиш бораси-
да геология-қидирув ишларини амал-
га ошириш, Сирдарё вилоятида “EDF” 
ширкати билан ҳамкорликда 1 минг 
600 мегаватт қувватга эга бўлган буғ-
газ электростанциясини қуриш, “SUEZ” 
компанияси иштирокида Сурхондарё 
вилоятини ичимлик сув билан таъмин-
лаш каби лойиҳалар амалга оширил-
моқда. Франция ва Ўзбекистон ишби-
лармон доиралари виночилик, туризм 
инфратузилмаси, тўқимачилик, кимё, 
фармацевтика саноати, қишлоқ хўжа-
лиги соҳаларининг истиқболларини 
юқори баҳолашмоқда.

Худди шу каби ЕИнинг бошқа мам-
лакатлари билан ҳам ҳамкорлик алоқа-
лари тобора кенгайиб бормоқда. Буни 
2017 йилдан Европа инвестиция банки 
ҳамда Европа тикланиш ва тараққиёт 

банки Ўзбекистон билан ҳамкорликни 
тиклагани мисолида ҳам кўриш мум-
кин. Бу европалик инвесторларнинг 
мамлакатимизда ишлашга қизиқиши 
юқори эканидан далолат. Шундай қи-
либ, Европа мамлакатлари капитали 
иштирокидаги қўшма корхоналар сони 
2017 йилдан буён 2,4 баробар ошиб,  
1 минг 52 тага етди, улардан 300 дан 
зиёди 100 фоиз Европа капиталига эга.

Ҳамкорлик 
истиқболлари

Ҳозир дунё иқтисодиётида глобал 
ноаниқлик сақланиб қолмоқда. Шуни 
алоҳида таъкидлаш керакки, бундай 
шароитда барқарор ривожланаётган 
ва дунёнинг бошқа барча мамлакат-
лари билан ўзаро манфаатли ҳам-
корликка очиқ бўлган Марказий Осиё 
минтақаси жаҳон хўжалиги алоқалари 
ва муносабатларида тобора аҳамият-
ли роль ўйнай бошлади. Жараёнлар 
ривожи шуни кўрсатдики, минтақамиз 
давлатлари, жумладан, Ўзбекистон 
ҳам турли ташқи таъсирларга нисба-
тан барқарор эканини намоён қилди. 
Бугунги кунда Марказий Осиё дунё 
инвесторлари нигоҳида ижтимоий 
жиҳатдан барқарор, инвестицион жо-
зибадорлик нуқтаи назаридан бир мун-
ча қулай минтақа сифатида намоён 
бўлмоқда. Хусусан, ҳозир минтақада 
70 миллиондан зиёд аҳоли истиқомат 
қилади, минтақа географик жиҳатдан 

Шарқ ва Ғарбни боғловчи кўприк вази-
фасини ўташи мумкинлиги, ушбу ҳудуд 
давлатларининг бой табиий ва мине-
рал хомашё захираларига эгалиги кат-
та қизиқиш уйғотади. 

Йирик халқаро иқтисодий ташки-
лотлар, хусусан, Европа тикланиш ва 
тараққиёт банки минтақа иқтисодиёти-
нинг истиқболлари борасида ижобий 
башоратларни бермоқда. Унга кўра, 
2023 йилда минтақа иқтисодиёти ўр-
тача 5,2 фоизга ўсади. Ўзбекистонда 
2023 ва ундан кейинги йилларда ҳам 
ижобий ўсиш суръати сақланиб қола-
ди, иқтисодий ўсиш суръати ўртача 
6-6,5 фоиз атрофида бўлади.

ЕИ билан Марказий Осиё мамлакат-
лари ўртасидаги ҳамкорлик алоқалари 
демократик институтларни қўллаб-қув-
ватлаш ва фуқаролик жамиятини 
қарор топтириш; иқтисодиёт тузил-
масини такомиллаштириш ва иқтисо-
дий ислоҳотларни қўллаб-қувватлаш; 
“яшил ўсиш” ва жамият ҳаётининг бар-
ча жабҳаларига рақамли технология-
ларни изчил жорий этиш; таълим, фан 
ва инновацияларни қўллаб-қувватлаш; 
савдо сиёсатини эркинлаштириш; жи-
ноятчилик ва наркотик моддаларнинг 
ноқонуний айланмасига чек қўйиш; иқ-
лим ўзгаришларига биргаликда қарши 
курашиш каби устувор йўналишларда 
амалга ошириб келинмоқда.  

2022 йил октябрь ойида Қозоғистон-
да “Деворлар эмас, аксинча, кўприклар 
қуриш лозим” шиори остида ўтказил-
ган МО мамлакатлари раҳбарлари ва 
Европа Кенгаши президенти даража-
сидаги Марказий Осиё — Европа Итти-
фоқи биринчи саммити ҳамкорликнинг 
юқорида тилга олиб ўтилган устувор 
йўналишларини мустаҳкамлашга хиз-
мат қилди.

Ўйлаймизки, Қирғизистоннинг Чўл-
понота шаҳрида ўтказилган Марказий 
Осиё — Европа Иттифоқи иккинчи 
саммити ҳам минтақа мамлакатлари, 
шу жумладан, мамлакатимиз тарақ-
қиётига катта ҳисса қўшади.

70фоизлик

ªзбекистон — Европа Иттифо¿и: 
бар¿арор ва исти¿болли ³амкорлик

Янги Ўзбекистоннинг 2022-2026 йилларга мўлжалланган 
тараққиёт стратегиясида анъанавий ҳамкорларимиз билан 
муносабатларни янада ривожлантириш, ташқи алоқалар 
географиясини кенгайтиришга устувор аҳамият қаратилган. 
Жумладан, иқтисодий дипломатияни кучайтириш, 
Ўзбекистоннинг Европа мамлакатлари ва Европа Иттифоқи 
институтлари билан савдо-иқтисодий, сув, энергетика, 
транспорт ва маданий-гуманитар соҳалардаги алоқаларини 
ривожлантиришга қаратилган ҳамкорлик шаклларини 
қўллаб-қувватлаш масалалари алоҳида ўрин тутади. Бу борада 
амалга оширилаётган чора-тадбирлар натижаси ўлароқ, бугун 
Ўзбекистоннинг Германия ва Франция каби катта иқтисодий 
салоҳиятга эга Европа мамлакатлари, шунингдек, ЕИ билан 
савдо-иқтисодий алоқалари тобора кенгайиб бормоқда.

Мамажон МАМАТОВ,
иқтисодиёт фанлари бўйича 
фалсафа доктори

ўзбекистоннинг йирик ҳамкорларидан 
яна бири франция ҳисобланади. бугунги 
кунда француз капитали иштирокида 46 та 
корХона фаолият кўрсатмоқда, кейинги беш 
йилда уларнинг капитали иштирокидаги 
корХоналар 3,5 мартага кўпайди. франция 
ривожланиш агентлиги билан 1 миллиард 
евро қийматига эга бўлган битим амал 
қилмоқда. биргина 2021 йилда 297 миллион 
долларлик франция инвестициялари 
ўзлаштирилган.

2018 йилда ўзбекистон еи билан янги 
кенгайтирилган шериклик ва ҳамкорлик 
тўғрисидаги битимни тузиш бўйича 
музокараларни бошлади. янги битим иқтисодий 
ва инвестициявий ҳамкорлик, энергетика, 
транспорт, атроф-муҳит ва иқлим ўзгариши, 
рақамли иқтисодиёт, қишлоқ Хўжалиги ва 
қишлоқ жойларини ривожлантириш, бандлик 
ва ижтимоий масалалар, шунингдек, илмий 
тадқиқотлар каби йўналишларда ўзаро 
ҳамкорликни кенгайтиришни назарда тутади.

Сўнгги беш йилдаги умумий 
иқтисодий ҳамкорлик 

ҳақида гапирадиган бўлсак, 
Ўзбекистоннинг 

ЕИ мамлакатлари билан 
товар айирбошлаш ҳажми 

50,5 фоизга ўсиб, 
2,6 миллиард доллардан 

3,9 миллиард долларга етди, 
экспорт 39,2, импорт эса 

52,6 фоизга ошди.

Ўз-ўзидан шундай соҳаларга ўқитиш 
тизими ҳам ривожланиб бормоқда. Маъ-
лумотларга кўра, юртимизда 2022 йилга 
келиб, IT соҳасида фаолият олиб борувчи 
юридик шахслар сони 2015 йилга нисбатан 
61 фоизга ортган. Бунга мос равишда олий 
таълим муассасалари, давлат ва нодавлат 
таълим ташкилотларининг IT мутахассис-
ликлари бўйича битирувчилари сони ҳам 
изчил ошиб боряпти.

Айни пайтда инноватор, дастурчи, ихти-
рочи йигит-қизлар сафи ҳам кенгаймоқда. 
Улар яратган замонавий қурилма, лойиҳа-
лар эса ишлаб чиқаришга жорий қилиниб, 
нафақат юртимиз, шунингдек, хориж бозор-
ларидан ҳам жой оляпти. Мамлакатимиз 
бўйлаб ташкил этилаётган “бизнес инку-
батор”, акселератор ва замонавий касб 
курслари, IT марказлари, ишлаб чиқариш 
технопарклари шу соҳага қизиққан, ғоясини 
амалиётга татбиқ этиш истагидаги минглаб 
ёшларга имкониятлар эшигини очмоқда.

Ҳозир ўғил-қизларимиз “менинг ғоям 
бор”, “лойиҳамни амалга оширмоқчиман” 
деб эшикма-эшик юришига ҳожат йўқ. 
Стартап лойиҳаларни амалга оширишга кў-
маклашадиган юқоридаги каби марказлар 
бугунги кунда кўплаб ёшларни бирлашти-
ряпти. Уларни аввал ўқитиб, зарур билим-
лар берилгач, истиқболли лойиҳаларини 
молиялаштириш, тайёр маҳсулотга айлан-
тириб, бозорга чиқаришида кўмаклашила-
ётгани сабаб кўплаб инновацион ғоялар 
реал ихтирога айланмоқда.

“Андижон ёшлар технопарки” МЧЖ ҳам 
ана шундай масканлардан бири. Вазирлар 
Маҳкамаси қарори билан 2021 йил сен-
тябридан фаолият бошлаган технопаркда 
илм-фан ва ишлаб чиқариш уйғунликда 
олиб борилади. Ташаббускор ёшлар то-
монидан таклиф қилинган стартап лойиҳа-
ларни ривожлантириш ва уларнинг прото-
типларини яратиш ҳамда ишлаб чиқаришга 
йўналтириш илғор билимлар масканининг 
асосий йўналишларидан бири.

Бу ерда ёшларнинг интеллектуал, 
 илмий, ижодий салоҳиятини ошириш, 

 илмий-тадқиқот ва инновацион фаолиятга 
кенг жалб этиш, стартап лойиҳаларини ри-
вожлантириш ва рўёбга чиқариш учун ягона 
майдон ташкил этиш орқали ҳудудларнинг 
инновацион салоҳиятини ошириш каби ва-
зифалар мақсад қилиб олинган. Бунинг учун 
замонавий касбларга қизиқадиган, ўз ғоя-
сига эга иқтидорли ёшлар бепул курсларда 
ўқитилиб, инновацион фаолиятга жалб эти-
лади. Яъни ғоялар аввал илмий жиҳатдан 
такомиллаштирилиб, сўнг амалиётга татбиқ 
этилади. Қолаверса, замонавий касбларни 
эгаллаган ёшларнинг кўпи ўзини ўзи банд 
қилмоқда. Жумладан, бугунга қадар техно-
паркнинг 100 га яқин битирувчиси фрилан-
серлик фаолияти билан шуғулланиб, яхши-
гина даромад топяпти.

Фрилансерлик йўналиши бугунги кунда 
меҳнат турларининг энг замонавий шаклла-
ридан бири ҳисобланади. Яъни уйда туриб 
мижозларга ўз маҳсулоти ёки хизматларини 
таклиф этиш эвазига даромад топиш соҳа 
эгаларининг асосий йўналиши. Фрилансер 
деганда, мустақил ходим, эркин ишчи, асо-
сан, бир марталик ёки мавсумий ишларни 
бажариш учун ёлланувчи, буюртма асоси-
да қайсидир иш ёки хизматни муайян ҳақ 
эвазига келишилган вақт давомида амалга 
ошириб берувчи инсон тушунилади. 

Ҳам касб, ҳам даромад
Шуҳратбек Алиев график, веб-дизайн ва 

SMM йўналишларида яхшигина тажрибага 
эга ёшлардан. У ўз қизиқиши асносида шу 
йўналишларни мустақил ўргана бошла-
ган. Кейинчалик, Андижон ёшлар техно-
паркининг 6 ойлик веб-дастурлаш курсини 
тамомлаб, “Adobe photoshop” ва “figma” 
дастурларида ишлаш кўникмаларига эга 
бўлди. Ҳозирги кунда фрилансерлик фао-
лияти билан шуғулланиб, ойига 500 дол-
лардан кўпроқ даромад топяпти. Бундан 
ташқари, технопарк резиденти сифатида 
ўзининг “Innoshop” стартап лойиҳаси усти-
да ҳам иш олиб бормоқда.

Абдулло Шермуҳаммедов эса гра-
фик дизайн йўналишида курсларни та-
момлаган. Унинг асосий фаолияти SMM 
пост лар тайёрлашдан иборат. Ижтимоий 
тармоқларда битта график пост нархи 12 
долларгача боради. Агар ғоя бўлса, пост-
ни бир соат ичида тайёрлаш мумкин. Яъни 
ушбу йўналишда бўш вақтда қўшимча да-
ромад олиш мақсадида ишлаш самара 
беради. Бунинг учун иқтидор, қунт ва зарур 
билимлар бўлса кифоя.

Аслида, бозори чаққон маҳсулот доим 
қиммат туради. Замонавий касбларга ўқиш 
курслари ҳам шундай. Охирги йилларда 
уларга талаб ортгани сари нарх ҳам кўта-
рилиб боряпти. Шу боис, соҳага қизиқув-
чиларнинг ҳаммасида ҳам курсларда ўқиш 
имконияти йўқ. Айниқса, ҳали даромадга 
кирмаган ёшларда бу қатор қийинчилик-
ларни юзага келтиради. Шу жиҳатдан 
мамлакатимизда ташкил этилаётган турли 
касбларга бепул ўқитиш курслари ўғил-қиз-
лар учун катта имкониятлар беряпти.

Андижон ёшлар технопаркида йўлга 
қўйилган “Замонавий касбларни бепул ўр-
ганинг” лойиҳаси шулардан бири. Лойиҳа 
доирасида иқтидорли ёшлар 5 хил йўна-
лиш — дастурлаш, график дизайн, 3D мо-
деллаштириш, мобиль дастурлаш, SMM 
(social media marketing) ва робототехника 
курсларидан бирида ўқиши мумкин. Ишти-
рокчилар 2 босқичда саралаб олинади. 
Улар аввал рўйхатдан ўтишлари керак, 
сўнг компьютер саводхонлиги ва мантиқий 
фикрлаш бўйича тест синовларини топ-
ширади. Муваффақиятли ўтганлар 3 ойга 
мўлжалланган курслардан бирида мутлақо 
бепул ўқитилади.

Бугунги кунга қадар лойиҳа 4 бор таш-
кил этилиб, 307 нафар йигит-қиз бепул ўқув 
курсларини тамомлади ҳамда мутахассис-
ликларини тасдиқловчи сертификатларни 
қўлга киритди. Ўтган вақт давомида техно-
парк томонидан жами 552,6 миллион сўм 
қийматдаги ўқув курслари бепул ўқитилди.  
Улардан бир нечтаси технопаркнинг ўзида 
қолиб, ўз стартапларини ривожлантириш 
билан шуғулланаётган бўлса, қолганлари 
мустақил иш бошлаб, бошқа ёшларни ҳам 
иш билан таъминламоқда.

Лойиҳанинг энг аҳамиятли томони, унда 
асосан, мактаб битирувчилари ўқитилади. 
Замонавий касбларда бошланғич билим-
ларни эгаллаш истагидаги ёки стартап 
лойиҳаларига эга ёшлар айнан шу маскан-
га келади. Мутахассислар тавсияси асо-
сида йўналишлардан бирига жалб этила-
ди. Таълимнинг кейинги босқичини давом 
эттириш арафасида турган ўғил-қизлар 
учун бу яхши имконият. Улар ўқишга кир-
гунга қадар замонавий касблардан бирини 
эгаллаш баробарида, қўшимча даромад 
топиш ман баига эга бўлади. Технопаркнинг 
асосий мақсадларидан бири ҳам шу, асли-
да. Шу боис, мазкур лойиҳа йилдан-йилга 
такомиллашиб боряпти ва жорий йилда 
вилоятдаги 240 нафар мактаб битирувчи-
си бепул курсларга қабул қилиниши кўзда 
тутилган.

Истиқболли лойиҳалар 
молиялаштирилади

Технопаркка келувчилар учун танлов 
имкониятлари кенг: бир-биридан қизиқарли 
лойиҳалар сони кўп. Уларда ҳатто болалар 
ҳам иштирок этиши мумкин. Гап шундаки, 
болаларда илм-фанга қизиқиш уйғотиш 
ва аниқ фанларнинг амалий  аҳамияти 

 тарғиботини интерактив машғулотлар 
орқали амалга ошириш мақсадида тех-
нопаркда “Science fоr kids” платформаси 
ишлаб чиқилган. Шу платформа доирасида 
бир қанча йўналишлар бўйича ўқув жараё-
ни ташкил этилади. Масалан, робототехни-
ка йўналишида “I-robot”, электроника йўна-
лишида “Tesla” дастурларида ўқиш мумкин.

“Scratch” лойиҳаси эса дастурлаш 
курсларини ёшликдан ўрганишни тарғиб 
қилади. У блокли визуал интерфейсга 
асосланган дастурлаш тили бўлиб, соҳа-
ни ўрганишни сезиларли даражада осон-
лаштиради. Мазкур лойиҳа 8 ёшдан 16 
ёшгача бўлган болалар учун тавсия этила-
ди ва улар “Scratch” ёрдамида ўйинлар ва 
анимациялар яратишади. Қолаверса, ўқув-
чилар “Arduino” ҳамда “LEGO” конструктор-
лари билан ишлайди.

Технопаркда ишга туширилган “InnoX” 
бизнес-инкубатор дастури эса нисбатан 
катта ёшдаги иқтидорли ўғил-қизларга мўл-
жалланган. Бунда талабгорлар ўз бизнес 
ғоя ёки стартап лойиҳалари билан иштирок 
этади. Истиқболли деб топилган ишланма-
лар молиялаштирилиб, ҳатто ишлаб чиқа-
ришга жорий этилади.

Бугунга қадар ушбу дастур технопарк 
томонидан 3 бор ташкил этилди. Унинг 
дои расида вилоятдаги олий таълим муас-
сасаларида қатор тарғибот тадбирлари 
ҳамда соҳа мутахассислари иштирокида 
дав ра суҳбатлари ўтказилиб, 7 мингдан зиёд 
ёшлар қамраб олинди. Ана шу тадбирлар 
давомида 621 стартап лойиҳа ташаббус-
корлари дастурда иштирок этиш учун ариза 
топширган бўлса, шундан 105 нафари бел-
гиланган талаблар асосида саралаб оли-
ниб, машғулотларга жалб қилинган. Ке йинги 
босқичларда иштирокчилар томонидан  
60 та стартап лойиҳа шакллантирилди. 
Улардан 23 таси қатор халқаро ва миллий 
танловларда иштирок этиб, совринли ўрин-
лар ҳамда пул мукофотларини қўлга кирит-
ди. Айни пайтда лойиҳаларнинг 2 таси Олий 
таълим, фан ва инновациялар вазирлиги 
ҳузуридаги Инновацион ривожланиш агент-
лиги томонидан молиялаштирилган, яна  
3 таси молиявий экспертиза жараёнида.

Молиялаштирилган лойиҳаларнинг 
бири Миродил Исмоиловга тегишли. У 
стартап лойиҳаларни танлаб олиш ва мо-
лиялаштириш танловида “Билим ол” лойи-
ҳаси билан иштирок этиб, 798,129 миллион 
сўм миқдоридаги грант маблағини қўлга 
киритди. Лойиҳа мақсади ёшлар орасида 

китобхонликни тарғиб қилиш ва мутолаа 
маданиятини шакллантиришга қаратилга-
ни билан ажралиб туради. 

“Билим ол” — бу электрон ва аудио китоб-
ларнинг янги авлодларини ўз ичига жамла-
ган мобиль илова бўлиб, унда фойдаланув-
чилар бадиий ва илмий адабиётлар, бизнес 
ва шахсий ривожланишга доир китобларни 
ҳам сифатли электрон вариантда, ҳам му-
каммал аудио форматида ўқиш имконияти-
га эга бўлади. Платформа миллий ва жаҳон 
адабиётининг энг сара намуналарини тар-
жима қилиб, юртимизнинг олис ҳудудлари 
ва чет давлатлардаги ўзбекзабон китобхон-
ларга мутолаа завқини бера олади. Илова 
орқали китобларни онлайн буюртма қилиш, 
китоблар учун токчалар очиш ва тартиблаш, 
ўқиб бўлинган китоблар сони, бети, ўқиш 
тезлиги ва умумий ўқиш вақти ҳақида ста-
тистик маълумотларни олиш каби кўплаб 
имониятлар бор. 

Амалиёт — 
натижа томон йўл

Ҳар қандай ғоя амалиётга татбиқ этил-
ганидан кейингина фойдали лойиҳага ай-
ланади. Аммо аниқ ғояга эга ёшларнинг 
ҳаммаси ҳам уни амалга ошириш қобилия-
тига эга бўлмайди. Бунинг учун уларга оз-
роқ туртки, кўмак зарур.

Андижон ёшлар технопаркида айни 
шу жиҳатларга катта эътибор қарати-
лади. Яъни ҳудуд ёшларининг амалий 

 кўникмаларини шакллантириш ва ишлаб 
чиқарувчилар билан инновацион-корпо-
ратив алоқаларни йўлга қўйиш мақсадида 
“Business Management School”, “Ғоядан 
стартапгача”, “Инноваторлар куни” лойиҳа-
лари амалга ошириб келинмоқда. 

Масалан, инноваторлар куни лойиҳаси-
да ҳафтанинг душанба кунлари соат 15:00 
дан 17:00 гача ўз ғоясига эга бўлган ёшлар-
га мутахассислар томонидан йўналиш ва 
маслаҳатлар бериш йўлга қўйилган. Лойиҳа 
доирасида ўтган 3 ой давомида 46 нафар 
ёшга стартап ғоялари бўйича маслаҳатлар, 
бу борада ташкил этилган грант танловлар 
ҳақида маълумотлар берилди.

Стартап лойиҳалар эгаларига ўз ғоя-
сининг прототипларини тайёрлашига ҳам 
амалий ёрдам кўрсатилади. Бунинг учун 
технопаркнинг ишлаб чиқариш майдони-
да ташкил этилган “ФабЛаб” прототиплаш 
лабораториясидан фойдаланилади. Ла-
боратория негизида ишлаб турган 3 ойлик 
“Муҳандислар касб мактаби”да ўқувчилар 
устоз-шогирд анъанаси асосида пайванд-
лаш, токар устаси, инженер конструкторлик 
каби бир қатор йўналишларда ўқитилади. 
Дарслар ёрдамида ёшларни касб-ҳунарга 
йўналтириш ҳамда малакали кадрларни 
тайёрлаш мақсад қилинган. Жорий йилда 
50 дан ортиқ ёшларни шу йўналишларда 
ўқитиш режалаштирилган.

Ўқувчилар дарсларни амалиёт асосида 
технопаркнинг ишлаб чиқариш павильони-
да ўтайди. Бу ерда ишлаб чиқариш корхо-
налари ташкил этилган. Ҳозирги кунда 4 та 
МЧЖ фаолият юритиб келмоқда. Корхо-
наларда 30 дан ортиқ кишининг бандлиги 
таъминланган. 

Павильонда иш доим қизғин. Ўрна-
тилган 5 та замонавий ускуна ёрдамида 
хориждан олиб келинаётган майда детал-
ларни маҳаллийлаштириш ишлари йўлга 
қўйилган. Хусусан, Эрондан келтирилади-
ган 2 хил турдаги деталл технопарк ишлаб 
чиқариш павильонида тайёрланмоқда. Бу 
ердаги биргина “лазерли кесиш” дастгоҳи-
да 12 хилдан ортиқ маҳсулот ишлаб чиқа-
рилади. Универсал фрезерлаш дастгоҳи 
ёрдамида эса оёқ кийимлар таг қисми, 
пластик идишлар ва мебель буюмларнинг 
айрим деталлари қолиплари ишлаб чиқа-
рилмоқда. Айни пайтда яна 8 турдаги тайёр 
маҳсулотни ишлаб чиқариш бўйича тажри-
ба синов ишлари олиб бориляпти.

Вилоятда фаолият олиб бораётган 
Туркиянинг “Yeni Kazan Insaat” қурилиш 
ташкилоти билан замонавий ёритиш устун-
ларини ўрнатишда фойдаланиладиган 
“анкер”лар етказиб бериш бўйича шартно-
ма имзолаганмиз. “Уз-СэМюнг Ко.” қўшма 
корхонасининг “Damas” ва бошқа турдаги 
автомобилининг бутловчи деталини ишлаб 
чиқариш бўйича таклифлар олинган. Ҳо-
зирда маҳсулотлар намуна сифатида тай-
ёрланиб, лаборатория текшируви учун 
юборилган.

Технопаркда тайёрланаётган маҳсулот-
лар турини кўпайтириш ва сифат даража-
сини ошириш мақсадида олинган даромад-
лар ҳисобидан яна 6 хил турдаги ускуна 
ҳамда 30 га яқин қўшимча жиҳозлар ҳарид 
қилинди. Бундан ташқари, Жаҳон банки 
грант маблағлари ҳисобидан “ФабЛаб” 
прототиплаш лабораторияси моддий-тех-
ник базасини ривожлантириш бўйича қий-
мати 1 миллиард сўмга яқин 4 та дастгоҳ 
олиб келиниши режалаштирилган. Бу им-
кониятлар технопаркда кўпроқ ёшларни 
замонавий касбларга ўқитиш ҳамда иш би-
лан таъминлашга хизмат қилади.

 АНДИЖОН
      ЁШЛАР ТЕХНОПАРКИ

Абдулазиз ЁҚУБОВ,
Андижон ёшлар технопарки 
директори

Янгича ёнДашувлар

замонавий касблар ва ишлаб 
чи¿ариш майдони

Ушбу қурилмаларни сотиб олгани-
мизда нархи бир оз қимматдек туюлган-
ди. Аммо давлат томонидан берилган 
имтиёзларни ҳисобга оладиган бўлсак, 
харид қилганимга ачинмадим. Ҳозирда 
ҳудудий электр тармоқларига сотаётган 
электр энергияси учун маблағлар давлат 
томонидан ҳар ой “Soliq” мобиль илова-
си орқали банк пластик картамга ўтказиб 
бериляпти. 

Маълумки, қуёш панеллари ва сув 
иситиш қурилмаларидан фойдаланил-
ганда электр ва иссиқлик энергияси те-
кинга тушади. Бундан ташқари, қуёш 
панеллари атроф-муҳитга ҳеч қандай за-
рарли газлар чиқармайди, яъни табиатга 
салбий таъсир кўрсатмайди. Қолаверса, 
аҳоли учун анчагина қулайликларга эга. 
Жумладан, қуёш панеллари бинолар-
нинг том қисмига ўрнатилгани боис, ҳеч 
ҳам халақит бермайди, ишлаш жараёни-
да шовқин чиқармайди. 

Олим ака Очилов ҳам яқинда 
маҳалласида биринчилардан бўлиб 
қуёш панелларини хонадонига ўрнат-
ди. Бу янгилик кўпчиликка қизиқ бўл-

гани боис, деярли ҳар куни қўни-қўш-
ни, яқинлари келиб, қурилмаларга 
қизиқиш билдирмоқда. Олим ака ҳам 
қуёшдан электр энергияси олувчи 

ускуна афзалликлари ҳақида тушун-
тиришни канда қилмайди.

— Ҳали ўрнатганимга кўп бўлгани 
йўқ, — дейди Олим Очилов. — Имтиёз-
ли кредит асосида 3 киловаттлик панел 
харид қилдим. Қурилмаларни келтириб, 
томга ўрнатиш бошлангандан қизиқув-
чилар кўпайди. Барчани қизиқтирган са-
вол — панелларнинг афзаллиги ҳақида. 
Энг аввало, бу ускуна орқали қуёшдан 
олинган энергия битта хонадонга бема-
лол етади. Биламизки, ёз ва қиш чилла-
сида аҳоли ўртасида электр энергиясига 
талаб ошади. Шундай пайтда қуёш па-
неллари ўрнатилган хонадонлар кўпайи-
ши ҳисобига умумий тармоқдан электр 
энергияси олиш камаяди. Бу эса ўз-ўзи-
дан таъминотдаги узилиш ва тармоқдаги 
зўриқишларнинг олдини олади. Ҳозирда 
қўшниларим ҳам қайта тикланувчи энер-
гия қурилмаларини ўрнатиш ҳаракатига 

тушган. Тез орада маҳалламизда фой-
даланувчилар сафи ортиб, қуёшли хона-
донлар янада кўпаяди.

Қашқадарё вилоят ҳокимлиги масъул-
лари берган маълумотларга кўра, бугун-
ги кунда воҳада кичик қувватдаги қайта 
тикланувчи энергия манбаларини ўрнат-
ган аҳоли хонадонлари сони бир ярим 
мингдан ошган. Икки мингдан ортиқ тад-
биркорлик ҳамда мингдан ортиқ ижтимоий 
соҳа объектлари ва давлат идораларида 
қуёш панеллари ўрнатилган. Бу ишлар 
босқичма-босқич давом эттирилмоқда. 

Шунингдек, жорий йил вилоятда “яшил 
энергия” борасида йирик лойиҳага старт 
берилди. Жумладан, Хитойнинг “China 
Gezhouba Group investment Company 
Co.LTD”  компанияси ташаббуси билан 
Нишон туманида қуввати 500 мегабайт 
бўлган қуёш фотоэлектр станцияси қу-
рилиш ишлари бошланган. Маълумот-
ларга кўра, қиймати 400 миллион доллар 
бўлган лойиҳанинг биринчи босқичида 
станция 200 мегабайт қувватда жорий 
йил декабр ойида, иккинчи босқичда 
эса 2024 йилнинг якунига қадар тўлиқ 
қувватда ишга тушиши айтилмоқда. Бу 
эса вилоятда қайта тикланувчи энергия 
ислоҳоти учун муҳим қадамлардан бири 
ҳисобланади. 

Акбар РАҲМОНОВ,
“Янги Ўзбекистон” мухбири

экология 
УЧУН ²АМ ФОЙДАЛИ

— Анчадан буён 
қуёш панелларининг 
қулайликлари ҳақида 
эшитиб, хонадонимга 
ўрнатиш ҳаракатида 
юрардим, — дейди Қарши 
туманидаги Сарой 
маҳалласида истиқомат 
қилувчи Хайрулла Чўлиев. 
— Бундан икки ойча аввал 
мутахассисларга мурожаат 
қилгандим, 3,3 киловаттлик 
панел ўрнатиб беришди. 
Бунинг яна бир афзал 
томони шундаки, қуёш 
панелидан олинаётган 
электр энергиясининг 
эҳтиёжимиздан ортганини 
давлатга сотяпмиз. Шунинг 
орқасидан ҳозир ҳар ой 
ўртача 150-200 минг сўм 
даромад топяпмиз. Бундан 
ташқари, 3 йил давомида 
ер ва мулк солиғидан озод 
қилинишимиз айни  
муддао бўлди. 



“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

“Маскавда ўзбек 
истудентлари” мақоласи 

қаҳрамони
Раҳим Охунжонович Иноғомов 1902 

йил декабрь ойида Тошкент шаҳрида 
туғилган. Аввал эски мактабда сўнг 
рус-тузем мактабида ўқиган. Мунаввар 
қори Абдурашидхоновнинг “Намуна” 
мактабини битириб, қалбига миллат 
ва Ватан муҳаббатини жо қилди. 1918 
йилдан Саид Аҳрорийнинг “Изчилар 
тўдаси”да, 1919-1921 йиллар Фитрат-
нинг “Чиғатой гурунги”да иштирок этиб, 
ўз даврининг илғор фикрли ёшларидан 
бирига айланади. 

Билимга ташна ва фикри ўткир ўзбек 
йигити 1921-1924 йилларда Москвада-
ги Свердлов номидаги коммунистик 
университетида ўқиди. Туркистонлик 
талабалардан Абдулла Қамчинбек 
“Туркистон” газетасининг 1923 йил  
6 апрель сонида “Маскавда ўзбек 
истудентлари” мақоласида Москва-
да “...ўтган йил 10-15 нафар ўзбек 
истуденти бўлса, бу йил юзлабдир-
лар. Улар: Карл Маркс институтида 
инженер электрик Саййид Хўжаев  
1915 йилдан буён Москвада ўқийди. 
2. Қишлоқ хўжалик академиясида кат-
тақўрғонлик Ортиқмурод Йўлдошев.  
3. Ҳукумат дорулфунуни юридик фа-
культетида Алиакбар Қирғизбоев (на-
манганлик). 4.Свердлов университети-
да Акмал Икромов ва Раҳим Иноғомов. 
5. Петроград Зиновьев дорулфунуни-
да Саидаҳмад Назир ўғли. 6. Маскав 
Шарқ дорулфунунининг турли тайёр-
лов бўлимларида 23 ўзбек (5 та қиз).  
7. Маскав Рабфакда 37 ўзбек... Мас-
кавда туркистонлик ўзбеклар сони  
106 та...” дея маълумот беради.

Раҳим Иноғомов 1922-1923 йиллар 
Москвада Акмал Икромов, Усмонхон 
Эшонхўжаев, Абдуллажон Каримов 
каби туркистонлик талабалар билан 
“сўл коммунистлар” номли гуруҳ таш-
кил этади. Улар Октябрь инқилоби Тур-
кистон меҳнаткашларига ҳеч қандай 
озодлик бермади, “биз ҳамон Россия 
колонияси ҳолидамиз” дер эдилар ва 
ҳатто, СССР МИҚга ҳам хат  йўллайди . 

миллат фиДойилари 

Раҳим Иноғомов Свердлов комму-
нистик университетини тугатганидан 
сўнг таҳсилни шарқшунослик институ-
тида давом эттиради. Айни пайтда Тур-
кистон матбуоти саҳифаларида ҳам ўз 
мақолалари билан кўрина  бошлайди. 

“Ўзгар ишчи ёшлар” журналининг 
1924 йил 30 июль 5-сонида “Дунёнинг 
аҳволларидан” мақоласида ёшларнинг 
халқаро аҳволдан хабардор бўлиш 
учун вақтли матбуот газета ва журнал-
ларни доимий кузатиб бориши зарур-
лигини уқтиради. Шунингдек, дунёда 
кечаётган ўзгаришларни жаҳоннинг 
ривожланган мамлакатлари ўртасида 
нефть учун, гегемонлик учун, дунё бой-
ликларини қайта тақсимлаш учун бо-
радиган тинимсиз курашлари орқали 
тушунтиради. “Англатара” мақоласида 
эса Буюк Британия давлати ва унинг 
жаҳон сиёсатидаги ўрни ҳақида жур-
налхонлар билан ўз мулоҳазаларини 
ўртоқлашади. Марказий нашрлар ма-
териаллари асосида Раҳим Иноғомов 
совет давлатининг ташқи сиёсатида 
Буюк Британия ва Лойд Жорж ҳуку-
мати билан кечаётган воқеликларнинг 
айрим қирраларини тушунтиришга 
 интилади. 

“Маориф ва 
ўқитғувчи”нинг 
ташаббускори

1925 йил Тошкентга келган Р. Иноғо-
мов Туркистон Республикаси Маориф 
халқ комиссари лавозимига тайин-
ланган. Унинг ташаббуси билан мао-
риф комиссарлигининг нашри афко-
ри сифатида “Маориф ва ўқитғувчи” 
журнали таъсис этилди. Айни пайтда 
журналнинг бош муҳаррири Раҳим 

Иноғомов зўр ғайрат билан ишга ки-
ришди ва журналнинг илк сонида у 
“Бутун маориф идораларига ва мао-
риф ишчиларига” мурожаат қилиб, “Бу 
чиқорилган журналнинг ҳозирги мао-
риф майдонидаги эҳтиёжларимизда 
катта роль ўйнашида шубҳамиз йўқ-
дир. Мамлакатнинг шундай журнол-
лар билан тўлишин истар эдик. Лекин 
бахтга қарши кўп қийин шароитлар 

орқасида бирдан бир ўзбек тилида шу 
биттагина журнол майдонга келадир. 
Мен бу ерда журналнинг аҳамияти ва 
қийинчиликлари ҳамда маориф ҳақи-
да вазифалари тўғрисида тўхталмай-
ман. Ёлғиз шуни айтиб кетмакчиман 
ким, буни бир журнал, қишлоқ шаҳар 
маориф ходимларигина эмас, балким 
элнинг юксалишига ишлайтурғон қу-
рол бўлиши учун барчамизнинг жид-
дий иштирокимиз керак деб биламан”, 
дейди. Шунингдек, муаллиф бутун 
маориф идоралари бу журнални ўз 
қўлларида сақлашлари лозимлигини 
айтиб ўтади. 

Журналнинг давомийлигини таъ-
минлаш учун ҳар бир ўқитувчи дўст-
лар журналга обуна бўлиши ва ушбу 
нашрнинг тарғиботига, кўпроқ тарқа-
тилишига кўмак этиши ҳамда маҳал-
лаларнинг турли ҳолатлари, камчи-
ликларидан ёзиб туриши зарурлигини 
таъкидлайди. Чунки ўша даврда жур-
нални маънавий ва моддий томондан 
қўллаб-қувватлаш жуда муҳим эди. 
Қолаверса, маориф борасида жон 
куйдирадиган бошқа журнал ҳам бўл-
маган. 

Раҳим Иноғомов кейинги мақоласи-
да совет мактаблари ва уларда дарс 
бераётган ўқитувчиларнинг аҳволи 

ҳақида хабар беради. Кишини тааж-
жубга соладиган томони муаллиф 
жуда ёш ва эндигина университетни 
битириб келганига қарамай, муаммо-
га ўз ишининг туб моҳиятини англаган 
ҳолда ёндашади. Жумладан, “...Бизда 
мактаб масаласи анчагина қийин ма-
сала. Чунки бизнинг яшайдиргон ша-
роитлар ичида шўро меҳнат мактабини 
тузиш шубҳасиз осон эмасдир. Лекин 
шундай бўлса ҳам мамлакатда бўлган 
дардлик ҳаракат ишини илгарига суриб 
амалда бир неча жонли натижалар-
дан узоқланмади. Мактаб масаласида 
биринчи ўринни ўқитғувчилар олади. 
Биздаги ўқитғувчилар, кўпчилик билан 
сўйлаганда ҳатто 3-4 йиллик тартибли 
ўқиш кўрмагандирлар. Шунинг учун 
ўқитғувчилар етказиш масаласига қан-
ча аҳамият берсак, ўқитғувчиларнинг 
билимларин кўтарувга ҳам шунча аҳа-
мият бермак керак”, дейди.

Жадид зиёлиларининг 
илк ютуқлари

1926 йилдан Раҳим Иноғомов 
Мао риф халқ комиссари лавози-
мидан олиниб, Ўзбекистон Компар-
тияси МК матбуот бўлими мудири 
лавозимига ўтказилади. “Маориф 
ва ўқитувчи” журналининг 1926 йил 
9-сонида “Тўлган тўққиз йилни ҳам 

кўрсинлар”  мақоласида Ўзбекистон-
нинг маориф соҳасидаги муваффа-
қиятларини сарҳисоб қилиб, жумладан, 
“1925-1926 йилда ҳаммаси 508 та янги 
мактаблар очилди. Албатта, бу халқда 
бўлган буюк эҳтиёжни ўтай олмайдир, 
чунки халқ эҳтиёжи жуда каттадир. 
Яна интернатлар (76 та), мактабгача 
муассасалар (37 та) ва иккинчи босқич 
(39 та) мактаблари бордир. ...Ҳозирда 
37 та ихтисосли маориф муассасаси 
бўлиб, 5250 ўқувчига эгадирмиз. 17 
билим юртида 2685 ўқувчи. Ҳозирда 
қишлоқ хўжалиги соҳасида ўқитувчи-
лар тайёрлаш бўйича 7 та мактаб бў-
либ, 770 дан ортиқ талаба ўқийдир. 
Бундан ташқари, мамлакатнинг турли 
шаҳарларидаги университет ва билим 
юртларида ҳам минглаб ўқувчиларга 
эгамиз”, дейди. 

Дарҳақиқат, шу йилларда ёш 
 Ўзбекистон ҳукумати ўзининг олдига 
ўн йилликда аҳолининг саводхонлиги-
ни юз фоизга етказиш масаласини қўй-
ди. Очилган ҳар бир завод, фабрика 

Шўро қатағонига учраган ўзбек вазирлари сафида бугунги 
қаҳрамонимиз ЎзССР Маориф халқ комиссари Раҳим 
Иноғомов ҳам бор.  У вазир рутбасини олганида  
бор-йўғи 23 ёшда бўлган.
Раҳим Иноғомовнинг ташаббуси остида иш бошлаган 
“Маориф ва ўқитғувчи” журнали бугун ўша даврни кўз 
олдимизга келтириш учун мисоли  энциклопедик манба. 
“Ўзбекистон зиёлилари” рисоласи, кўплаб мақолалари 
унинг теран тафаккур эгаси, жасоратли ва ҳақиқий миллат 
фидойиси бўлганидан дарак беради.

23 ёшли маориф Bазири
ва унинг оламшумул лойи³алари

бизда ўқишни истаганлар 
минглаб бор...

Раҳим Охунжон ўғли 1925 йил 
 октябрь ойида Ўзбекистон комсомо-
ли марказий қўмитаси мажлисида 
маъруза билан иштирок этди. У ўз 
маърузасида баландпарвоз рақам-
лардан чекиниб, барча муаммолар-
ни ва ҳолатни рўй-рост баён қилади:  
“...Бизда ўқишни истаганлар минглаб 
бор, аммо биз уларнинг ҳаммасини 
мактабларимизга жойлолмаймиз... 
Мисол ўрнида айтаман ким, бу йил 
ичида ҳатто келгуси 5 йил зарфинда 
ҳам биз бутун мактаб биноларини ян-
гидан солиб битира олмаймиз. Биз-
нинг вазифамиз бор — орқада қолғон 
вилоятларда мактабларнинг сонини 
100 фоизга етказиш, бироқ буни ҳам 
қила олмаймиз деб қўрқаман. Чунки 
мактаб учун бинолар йўқдир. Бундай 
ишлар учун бизга жудаям оз пул бе-
риладир. Давлат буджетидан мактаб 
таъмири ва биноси учун 140 минг сўм 
бериладир. Ваҳоланки, мактаб бино-
ларимизнинг 50-70 фоизи ишга яра-
майтурғон бинолардир”. 

Шунингдек, маърузада мамлакатда 
саводсизликни тугатиш курслари, мак-
таб ва интернатлар, деҳқон ёшлар мак-
таблари, фабрика ва завод мактабла-
рини очиш учун ҳаракатда экани ҳақида 
ахборот беради. Раҳим Иноғомов ҳар 
бир тадбирнинг самараси учун жавоб-
гарликни чуқур ҳис этган ҳолда ёндаша-
ди. Жумладан, “Деҳқон ёшлар мактаб-
ларини шаҳарларда эмас қишлоқларда 
очдик. Боиси, ўқувчилар орттирган илм-
ларини бевосита далада тажрибадан 
ўтказиб кўрсинлар”, дейди. Шунингдек, 
фабрика ва завод мактаблари учун ҳам, 
аввало, дарсликлар ва ўқитувчилар ар-
мияси зарурлиги, уларни оддий курс-
лар ёрдамида етиштириб бўлмаслиги-
ни таъкидлайди. Бу эса ўз даври, ҳатто 
бугунги кунимиз учун 
ҳам сифатли кадрлар 
тайёрлашда ўта муҳим 
бўлган жиҳатдир.

қошида Германия тажрибаси асосида 
ўқув-амалий мактаблар ташкил этди. 
Россиянинг ички саноат туманлари-
га юзлаб ёшларни йўллаб маҳаллий 
ёшлардан қисқа вақтда катта миқдор-
да кадрлар армиясини шакллантириш-
га киришди. 

 Раҳим Иноғомов айни пайтда мам-
лакатнинг сиёсий бошқарувида ҳам 
фаол иштирок этди. Айниқса, ЎзССР 
МИҚ пленумида ЎзССР КП(б)нинг тас-
лимчилик фаолиятига қарши чиқиб, 
партия аппаратини ҳамда халқ хўжа-
лигида кадрларни миллийлаштиришни 
тезлаштиришда кескин чоралар кўриш-
ни талаб қилади. Унинг 1926 йил чоп 
этилган “Ўзбекистон зиёлилари” рисо-
ласи катта шов-шувларга сабаб бўла-
ди. Унда Октябрь тўнтаришига нисба-
тан нохуш муносабат билдириб, ўзбек 
халқининг маорифда қўлга киритаёт-
ган ютуқлари инқилобнинг эмас, жа-
дид зиёлиларининг хизматидандир 
деган фикрни илгари суради.

қора булутлар сояси
Раҳим Иноғомовнинг фаолиятидан 

норози бўлган кимсалар уни ҳукуматдан 
четлаштиришга эришади. У бир муд-
дат Ўздавнашриётда бўлим мудири ва 
 Ўзбекистон ёзувчиларининг Самарқанд-
даги “Қизил қалам” жамиятига раҳбар-
лик қилди. Айни пайтда ўз мақолала-
рида Средазбюро, Средазэкосо каби 
марказларнинг назоратчи органларини 
зўравонликда, Ўзбекистон Компартия-
сини Россиянинг қизил мустамлакачи-
лик сиёсатига қарши курашмаётган-
ликда айблашда давом этди. ВКП(б)МК 
Ўрта Осиё бюроси ва унинг Ўзбекистон 
Компартиясидаги тарафдорлари Раҳим 
Иноғомовга қарши матбуотда “иноғо-
мовчилик” деган сохта иш очиб, бутун 
партия ташкилотларини оёққа турғазди. 
1926 йил 12 декабрда Ўзбекистон Ком-
партияси МҚ Ижроия бюроси ва плену-
мида, 1927 йил январь ойида Ўрта Осиё 
бюросида бу масала махсус кўрилиб, 
“иноғомовчилик — майда буржуа ва 
миллатчилик томонга оғиш”, деб қора-
ланди. 1926 йил декабрь ойида барча 
вазифаларидан олиб ташланган Раҳим 
Иноғомов 1927 йил 2 сентябрдан 1930 
йил майгача Қашқадарё вилоят ижроқў-
мида ер бўлимида мудир лавозимида 
иш олиб борди.

1930 йил 30 майда “Қизил Ўзбе-
кистон” ва “Правда Востока” газета-
ларида очиқ хат уюштирилиб, Раҳим 
Иноғомов “ғоявий жиҳатдан тор-мор 
қилинди”, деб гўё тавба-тазарру қилди-
рилди. Натижада у Ўзбекистонни тарк 
этишга мажбур бўлади. Бироқ “иноғо-
мовчилик” хорижда Аҳмад Заки Ва-
лидий (1880-1970) ва Мустафо Чўқай 
(1890-1941) томонидан ўзбек комму-
нистларининг марказнинг минтақадаги 
хўжайини — Ўрта Осиё бюроси (Сре-
дазбюро)га қарши дадил чиқиши, деб 
баҳоланди. 

Раҳим Иноғомов 1931-1937 йилларда 
Москвада яшаб, Бутуниттифоқ МИҚда 
таржимон ва “Электр ихтирочилар жа-
мияти” заводида касаба уюшмаси раи-
си лавозимларида ишлади.  1937 йил  
25 августда эса Қримдаги Алушта 
шаҳрида қамоққа олинди ва тинимсиз 
қийноқлар остида қўлига тутилган бар-
ча қоғозларни имзолашга мажбур этил-
ди. Сўнгги сўроқ ва юзлаштиришларда 
ўзига нисбатан барча айбловларни 
рад қилса-да, 1938 йил 5 октябрь куни 
Тошкентда машъум “учлик” томонидан 
отувга ҳукм қилинди. Мустабид шўро 
тузуми даврида Ўзбекистон маорифини 
юксалтириш йўлида фидокорона кураш 
олиб борган Раҳим Иноғомов 1957 йил 
1 августда оқланди.

Баҳром ИРЗАЕВ, 
“Қатағон қурбонлари 

хотираси” музейи илмий 
ходими

раҳим иноғомов 1922-1923 йиллар москвада 
акмал икромов, усмонХон эшонХўжаев, 
абдуллажон каримов каби туркистонлик 
талабалар билан “сўл коммунистлар” 
номли гуруҳ ташкил этади. улар октябрь 
инқилоби туркистон меҳнаткашларига 
ҳеч қандай озодлик бермади, “биз ҳамон 
россия колонияси ҳолидамиз” дер эдилар 
ва ҳатто, ссср миқга ҳам Хат йўллайди. 
раҳим иноғомов свердлов коммунистик 
университетини тугатганидан сўнг 
таҳсилни шарқшунослик институтида 
давом эттиради. айни пайтда туркистон 
матбуоти саҳифаларида ҳам ўз мақолалари 
билан кўрина бошлайди. 

